
Кубокым  
щIэбэну

НыбжьыщIэхэр 
дэзыхьэх
дерсхэр

4-нэ нап.3-нэ нап. 4-нэ нап.

Фэеплъхэм 
къагъэзэжыркъым

2-нэ нап.

ЩIэныгъэ  гуэдзэм
и мыхьэнэр

КъБР-м  и  Iэтащхьэмрэ  Правительствэмрэ  я  пресс-IуэхущIапIэм  къызэритамкIэ

КъБР-м и Iэтащхьэ КIуэ-
кIуэ Казбек хэтщ Тэтэрстан 
Республикэм и къалащ хьэм 
дыгъуасэ къы щы зэIуаха 
«Урысей - Ислъам дуней. 
KazanForum: 2024» дунейпсо 
экономикэ зэхыхьэм.

«УРЫСЕЙ - Ислъам дуней. 
KazanForum: 2024» зэхы хьэм 
сыхэтын папщIэ ди  къуэш 
Тэтэрстан Республикэм ма-
хуитIкIэ сыщыIэну сыкъэ-         
кIуащ. Махуэхэр куп щIа фIэу 
 едгъэкIуэкIынущ, нэгъуэщI 
щIы налъэхэм,  къэ ралхэм 
щэнхабзэ, нэхъыбэу экономи-
кэ зэпыщIэ ныгъэхэр худиIэ-
ным теу хуауэ Iуэху пыухыкIа-
хэр  едгъэкIуэкIынущ. Тэтэрс-
таным и промышленнэ пред-
приятэхэр зэдгъэлъагъунущ. 
Ди лэжьыгъэ зекIуэр зэре-
кIуэкIым фы щыд гъэгъуэ-
зэнущ. Къэзан дунейм и щы-
тыкIэр щы фIыдыдэщ. Къалэ 
дахэщ!» - къыхигъэщащ рес-
публикэм и Iэтащхьэм.

Зэхыхьэм мыхьэнэшхуэ зиIэ 
япэ Iуэхугъуэу ще кIуэкIащ 
«Уры сей - Ислъам дуней» 
стра  тегие гуп щхьэ хуэм и зэ-
IущIэ. Рамеев Башир и цIэр 
зезыхьэ ИТ-паркым и утыкум 
щызэхаша зэхуэсыр теухуауэ 
щытащ захуагъэр щытепщэ 
къэралыгъуэ куэду зэхэт ду-
нейр зэфIэгъэувэным икIи 
абы шынагъуэншэу зегъэу-
жьыным. 

«Урысей - Ислъам дуней» 
стра тегие гупым 2006 гъэ 
лъан дэрэ я лэжьыгъэр хуэу-
нэтIащ Урысеймрэ Ислъамым 
зэкъуигъэува  щIы налъэхэмрэ 
я зэхуаку дэлъ зэпыщIэны-
гъэхэм зегъэужьыным. «Уры-
сей - Ислъам дуней. Ka-
zanForum: 2024» зэхыхьэр а 
зэпыщIэныгъэхэр ефIэ кIуэ-
нымкIэ мы хьэнэшхуэ зиIэ 
Iуэху гъуэщ. Урысей Феде-
рацэм и Президентым и уна-
фэкIэ нэгъабэ къэрал мы-

«Экологистика» щIыналъэ операторым и лэжьакIуэхэм иджыпсту 
бэлэрыгъыпIэ ямыIэу къалащхьэм и къабзагъэм толажьэхэр. Уэл-
банэрилэу екIуэкI мы лъэхъэнэм абыхэм я лэжьыгъэм нэхъри къыхигъэ-
хъуащ: контейнерхэм намыхьэсу ягъэтIылъ ерыскъы кIэрыхубжьэ-
рыхухэм уэшх хошхэ, ахэр хьэхэм, джэдухэм, къуаргъхэм, тхьэрыкъуэхэм 
нэхъри иракъухьыж, дуней уэтIпсытIым ахэр щызэхуэпхьэсыжыным 
 гугъуехь щхьэхуэхэр къыдэкIуэу. 

«ЭКОЛОГИСТИКА»-м и лэжьыгъэм къыхэзыгъахъуэхэм ящыщщ кон-
тейнерхэм яхъуреягъкIэ кърагъэувэкI шхын щыкъуейхэр, цIыхухэм уасэ 
 щIату драгъэшын хуей кIэрыхубжьэрыхухэр. ЛэжьакIуэхэм, ятемылъ къа-
лэнри ягъэзащIэу, ахэр къызэщIащыпэжын хуей мэхъу, апщIондэху къа-
пэплъэ лэжьыгъэр мэгувэ.

ПхъэкIэбжьэкIэм къыщыщIэдзауэ жьы хъуа унэлъащIэхэмкIэ иухыжу 
 зэтралъхьа самэр дэгъэкъэбзыкIыным хьэлъэзешэ машинэрэ бульдозер-
кIэ сыхьэтитI-щыкIэ елэжьу, щIыпIэр тралъэщIэжын хуейщ. Къэтхьынщ 
 нэгъуэщI зы щапхъи - фэтэр куэду зэхэт унэхэм я бжэIупэхэр зыгъэкъаб-
зэхэм я пхъэнкIийр яхьурэ щрадзэ щыIэщ езыхэм къемыгъэщIылIа кон-
тейнерхэм. Апхуэдэхэм деж етIуанэм къытемыхуэ лэжьыгъэр езым и къа-
лэным щIыгъуу ихьын хуей мэхъу. Абы хуэсакъыпхъэщ, пщIантIэ къэс езым 
я пхъэнкIий идзыпIэ щаIэжкIэ. 

Иджыри зэ фигу къэдгъэкIыжынщи, Къэбэрдей-Балъкъэрым хуэдэу 
пхъэнкIий дэшыпщIэр щымащIэ къэгъуэтыгъуейщ. Ар и чэзум зымытхэм я 
зэранкIэ къонэ къащэхун хуей техникэмрэ зэрыIэбэ Iэмэпсымэхэмрэ. 
Иджыпсту къалэм и щIыпIэ псори къызэгъэпэщащ шэрхъ зыщIэт е щIы-
щIагъ контейнерхэмкIэ. Ахэр тыншу яунэщI хъуащ пхъэнкIийр дэзышхэм, я 
къару леи темыкIуадэрэ, зэман нэхъыби къахудэхуэу. 

Къалащхьэм и къабзагъэм апхуэдэу толажьэ коммунальнэ хозяйствэхэм 
я лэжьакIуэхэри. Иджыпсту абыхэм къудамэ гъуахэр къыхагъэкъэбзыкI 
 къалэм и щIыпIэ куэд зыгъэдахэ псейхэм. Апхуэдэ лэжьыгъэхэр къыщ-
рахьэлIащ Лениным и цIэр зезыхьэ уэрам нэхъыщхьэм. Мы махуэхэм 
лэжьыгъэм щыпащэ Балъкъэр, Головком и цIэр зезыхьэ уэрамхэм.

ШЭРЭДЖ Дисэ. 

Налшык къалэм дэт «Телемеханика» заводым и лэжьыгъэм тхьэма-
хуэкIэ зыщыщагъэгъуэзащ Къэбэрдей-Балъкъэр, Адыгэ, Шэшэн щIы-
налъэхэм я студент мини 3,5-м. Ар къызэрагъэпэщащ «Неделя без тур-
некетов» урысейпсо Iуэхум хыхьэу.

 
УРЫСЕЙМ и машинэухуэхэм я зэгухьэныгъэм илъэс къэс ар ире-

гъэкIуэкI. Мы гъэм абы хэтащ электроникэмрэ хъыбарегъащIэ технологи-
ехэмрэ (IT) ехьэлIауэ щIэныгъэ зэзыгъэгъуэт щIалэгъуалэр. Нэхъыбэу те-
гъэщIапIэ ящIар электрон пкъыгъуэхэмрэ Iэмэпсымэ зэхуэмыдэхэмрэ 
зэрелэжьым, ахэр къызэрыдагъэкIым щагъэгъуэзэнырщ. 

Студентхэм цеххэм зыщрагъэплъыхьам къищынэмыщIауэ, заводым и 
инженерхэмрэ къудамэ зэмылIэужьыгъуэхэм я унафэщIхэмрэ ахэр яIу-
щIащ, епсэлъащ, я Iуэху бгъэдыхьэкIэхэм едэIуащ. 

ЕджапIэм къыщIэпх щIэныгъэр IуэхукIэ щIэгъэбыдэн зэрыхуейм зыми 
шэч къытрихьэркъым. КъэкIуэнум инженер хъуну щIалэгъуалэм езым я 
нэкIэ ялъэгъуащ заводым щекIуэкI лэжьыгъэр, абы къыщыщIагъэкI 
хьэпшыпхэмрэ Iэмэпсымэхэмрэ. Апхуэдэуи къащIащ IуэхущIапIэм адэ-
кIи зэрызрагъэужьыну Iэмалхэр зыхуэдэр. ЕджапIэ нэхъыщхьэхэр 
 къаухмэ, «Телемеханика» ПАО-м щылэжьэну зэрырагъэблагъэри абы-
хэм жраIащ. 

Фигу къэдгъэкIыжынщи, урысейпсо Iуэхур къыщIыхалъхьэм и щхьэусы-
гъуэ нэхъыщхьэ дыдэр школакIуэхэмрэ студентхэмрэ я щIыналъэм 
щылажьэ IуэхущIапIэхэр ирагъэцIыхунырщ, мы зэманым щIэупщIэ зиIэ 
хъужа инженер, лэжьакIуэ IэщIагъэхэр къыхегъэхыным дегъэхьэхынырщ. 
Псом хуэмыдэу IэщIагъэ яхуэхъунур иджыри къыхэзымыха ныбжьы-
щIэхэм я дежкIэ сэбэпщ апхуэдэ IуэхущIапIэхэм зыщегъэплъыхьыныр.

«Неделя без турнекетов» Iуэхур 2015 гъэ лъандэрэ йокIуэкI, ар илъэсым 
тIэу - гъатхэмрэ бжьыхьэмрэ - къызэрагъэпэщ. КъыкIэлъыкIуэ апхуэдэ 
зэхуэсхэр жэпуэгъуэ мазэм щыIэнущи, Урысейм и машинэухуэхэм я зэ-
гухьэныгъэм и Къэбэрдей-Балъкъэр щIыналъэ къудамэм еджапIэхэри 
сабий, щIалэгъуалэ зэгухьэныгъэхэри а Iуэхум хэтыну ирегъэблагъэ. 

БАГЪЭТЫР Луизэ.

Урысей Федерацэм и Президентым 2024 гъэм накъыгъэм и 8-м къыдигъэкIа  
Указ №314-м ипкъ иткIэ къащтащ тхыдэм хэгъэгъуэзэн и лъэны къуэкIэ Урысей 
 Федерацэм иригъэкIуэкIыну къэ  рал политикэм и лъабжьэхэр.  Указым топсэлъыхь 
Къэбардей-Балъкъэрым и Правительствэм и Уна фэ щIым и къуэдзэ - КъБР-м и ми-
нистр Къуэшы ро къуэ Залым.

«Урысей - Ислъам дуней» Зэманым пэджэжу

А ДЭФТЭРЫМ мыхьэ нэш хуэ зэриIэр 
къегъэ лъагъуэ абы накъыгъэм и 8-м - 
Урысей Федерацэм и Президент Путин                
В. В. и  къулыкъум зэрытеувэрэ зы махуэ 
фIэ кIа дэмы кIауэ - Iэ зэры тра дзам. Тхы-
дэм хэ гъэгъуэзэн и лъэныкъуэкIэ Урысей 
 Фе де рацэм иригъэкIуэкIыну къэ рал по-
литикэм и лъабжьэхэр Урысей Феде-
рацэм и лъэпкъ сэбэп зы хэлъхэр хъу-
мэным икIи ди къэралым и лъэпкъ шы-
нагъуэншагъэр къы зэ гъэ пэщыным хуэ-
гъэза му радхэр зыубзыху дэфтэрхэр 
къэщ тэным и Iуэхум пы зыщэщ. Нэхъа-
пэм къащта дэфтэрхэм къахэзгъэщ хьэ-
хукIыну сыхуейт 2025 гъэм нэсыху те щIы-
хьауэ Урысей Федерацэм иригъэ кIуэ -         
кIыну къэрал лъэпкъ  политикэм и                      
Страте гием рэ Урысей псэкупсэ - нэмыс 
лъа  пIэныгъэхэр хъумэным икIи гъэбы дэ-
ным хуэгъэза къэрал политикэм и лъаб-
жьэхэмрэ.

Сэ сызэреплъымкIэ, мыр лъэпкъ куэ-     
ду зыхэт урысей цIыхубэми хуэдэу, Къэ-
бэрдей-Балъкъэрым и лъэпкъ хэри яхэту 
дэтхэнэ лъэпкъми я сэбэп зы хэлъхэм пэ-
джэж, мы хьэ нэшхуэ зиIэ дэф тэрщ.

Указым зэрыщыгъэбелджылащи, пэ-
жым тещIы хьауэ икIи щIэныгъэр и 
 лъаб жьэу тхыдэм жыла гъуэр хэгъэ-                
гъуэзэныр къэ ралым иригъэкIуэкI лэ жьы-
гъэщ. Мурадыр хуэ  гъэ защ Урысейм и 
 блэ кIамрэ и иджырей  лъэ  хъэнэмрэ 
 щIэ ныгъэр и  лъабжьэу ирагъэщIэным. 
Урысей къэ ралым и Iуэху бгъэдыхьэкIэр 
зытещIы хьар политикэ щхьэхуе щагъэ 
гуэ ри хэмыту пэ жыр, щIэныгъэр зи лъаб-
жьэ хъыбархэр цIыхухэм ялъэ гъэIэ сы-
нырщ.

Зыдумысыжын хуейщ ипэ IуэкIэ тхыдэ 
щIэныгъэр къэхутэныгъэ нэпцIхэм, пе-
рестройкэм и лъэхъэ нэмрэ 90 гъэхэм я 
пэщIэ дзэмрэ ирагъэкIуэкIа политикэм 
 игъэувахэм, куэ дкIэ епхауэ зэрыщытам-
кIэ. Тхыдэ щIэ ныгъэ пэ    жыр гъэунэху- 
 ны гъэ гугъухэм пхыкIащ. Абы  щыгъуэм 
щIэныгъэр зи  лъабжьэ тхыдэм и пIэ 
 ир а гъэувэрт политикэм хуэ гъэпса, щхьэ-
хуещагъэ  зы хэлъ мурадхэм хуэ ла жьэ 
и кIи пэжагъ зы хэмылъ тхыгъэхэмрэ къэ-
ху тэ ны гъэ хэмрэ. Ипэ жы пIэ кIэ къэ хъуар 
хагъэкIырти, тхыдэр Iушэу, ди къэралым, 
Урысейм щыпсэу лъэпкъ хэм я блэкIар 
нэпцIу къаIуатэрт, Урысейм и лъэпкъхэм  
я сэ бэп зыхэлъхэр ди къэралым и лъэпкъ 
сэбэп зыхэлъхэм пэщIагъэувэрт.

Лъэпкъ куэду зэхэт Урысей цIыхубэм и 
дежкIэ тхы дэ щIэныгъэр щытщ Урысейм 
дунейпсо тхыдэм и екIуэ кIыкIэмрэ ду-
нейпсо ци вилизацэм и зыужьыныгъэмрэ 
хуищIа хэлъхьэ ныгъэ иныр ягъэмэщIэ-
ныр зы  мыдэм и мызакъуэу, Урысей жы -
ла гъуэмрэ  къэралымрэ я зэкъуэты ны-
гъэр махэ ящIыныр къэзымыгъэ хъу къа-
рууи.  Лъабжьэхэм къы щыгъэлъэгъуащ 
Урысейр зи тхыдэр лIэщIыгъуэ куэд  хъуауэ 
 къэгъуэгурыкIуэ къэралышхуэу зэ ры щы-
тыр. Урысейр Евразием и щIыналъэм 
  урыс лъэпкъымрэ адрей лъэпкъхэмрэ зы 
щэн хабзэ тхыдэ къызэгъэпэ щы ныгъэу зэ-
къуэува къэрал-цивилизацэу зэрыщы-
тыр, урысей жы лагъуэм и лъабжьэр 
 Урысейм и тхыдэ псом къыдекIуэкI псэ-
купсэ-нэ мыс, щэнхабзэ-тхыдэ лъапIэны-
гъэхэр зэрыарар. Ахэр хъумэныр щытщ 
Урысей Феде рацэм и суверинитетыр 
 хъумэным фIэ кIыпIэ зимыIэ и лъабжьэу. 
Гу лъывэзгъэтэну сыхуейт: дунейм зы къэ-
рали теткъым Урысейм хуэдэу псэ купсэ-
нэ мыс, щэнхабзэ-тхыдэ лъапIэныгъэхэр 
хъумэным апхуэ дэ мыхьэ нэшхуэ иIэу 
къэзы лъытэ.

Урысейр езым и щIыналъэ, тхыдэ, 
цIыхубэ зиIэ къэ рал  къудейм и мыза -

2024 гъэм и етIуанэ илъэс ныкъуэм щIэджы кIа кIуэхэм яIэ рыхьэну га зет хэмрэ 
журналхэмрэ Iэ щы щIадз зэманым щIи дзащ. «Адыгэ псалъэ»  га  зе тыр зыIэ-
рыхьэну  хуей   хэм хъыбар фыдогъащIэ - ар къевгъэхьын пап щIэ Iэ щыщIэвдз 
 хъу нущ Уры сей  пощ тым и дэтхэнэ IуэхущIапIэми.

Мази 6-м «Адыгэ псалъэ» газетым и уасэщ:
унэм ныфхуахьыну фы хуей мэ - сом 897-рэ кIэ пIейкIэ 96-рэ;
фэ езым пощтым къы щы ф щ  тэжынумэ - сом 814-рэ кIэ пIейкIэ 26-рэ.

Ди индексыр П5894

«Адыгэ  псалъэр»
къезыгъэхьхэм  папщIэ

хьэнэ иIэу ар ягъэпсащ. Абы 
щыгъуэ Къэзан щекIуэкIа зэ-
хыхьэм хэтащ къэрал 80-м я 
лIы кIуэхэр, зэгурыIуэныгъэу 
130-м щIигъум Iэ щыщIа-
дзащ.

Иджыпсту Урысеймрэ Ис-
лъамым зэкъуигъэува щIы-
налъэхэмрэ сату-экономикэ, 
щIэныгъэ-техникэ, социаль-
нэ, щэнхабзэ я лъэныкъуэкIэ 
зэрызэ дэлэ жьэнум теухуа 
зэп сэлъэ ныгъэхэр ирагъэ-
кIуэкI.

КIуэкIуэ Казбек щыIащ 
«Урысей - Ислъам дуней. 
KazanForum: 2024» зэхы хьэм 
и утыку нэхъыщхьэ хэм ящыщ 
зым - «Къэзан» агропро-
мыш ленэнэ паркым.

«Мэкъумэш IэнатIэм и лIы-
кIуэхэм инвесиицэ жэр-
дэмхэр къыхалъхьэнымкIэ 
зэ   рызэдэлэжьэнумкIэ зэгу-
рыIуэныгъэхэр зэращIылIэ-
нымкIэ абы Iэмал хъар зы-
нэхэр къаритынущ. Мыбдеж 
щыслъэгъуащ ди  хэ куми 
 хамэ къэрал щIы  пIэ хэми я 

зыхуищIащ Урысейм мы лъэ-
хъэнэм  щекIуэкI,  Экономи-
кэрэ  щIэныгъэ-технологие 
зэдэлэжьэныгъэмкIэ дуней-
псо гъэлъэгъуэныгъэм. «Аб-
деж щызэхуозэ икIи зэ-
гурыIуэныгъэ зэмылIэужьы-
гъуэхэр щызэращIылIэ къэ-
рал зэмылIэжьыгъуэхэм я 
лIыкIуэхэм, зэгъусэу ягъэ-
зэщIэну проектыщIэхэр къы-
щоунэху, гупсысэщIэхэмкIэ 
щы  зэдогуашэ», жиIащ ди 
республикэм и пашэм. 

Гъэлъэгъуэныгъэм  хэтщ 
 дунейпсо зэгухьэныгъэ ин-
хэр, къэрал корпорацэхэр, 
финанс институтхэр. Абыхэм 
ягъэлъагъуэ  щхьэж зыхуэ-
Iэижьу ехъулIэныгъэ лъагэхэр 
щызыIэригъэхьа унэтIыны-
гъэхэм ятещIыхьа хьэпшып 
зэмылIэужьыгъуэхэр. 

КIуэ кIуэ Казбек    хуэзащ 
«Тэ тэрстан Республикэм и 
 про мышленнэ IэнатIэр» зэгу-
хьэныгъэм и Правленэм и 
пашэ Майоров Сергей. 
ЛIыщ хьэхэр зэдэгуэшащ 
щIыналъэ экономикэм, про-
мышленностым я зыужьы-
ныгъэхэм. КъинэмыщIауэ, 
 КIуэ кIуэ Казбек щыгъуазэ 
зыхуищIащ ЭНЭЛТ гупым 
электрокъару къызэралэжь 
Iэ  малыщIэм. А унэтIыны-
гъэхэми ди республикэм 
зыщыщаужь лъэхъэнэ-               
щи, щIыналъэм и Iэ тащ- 
хьэм и мурадщ абыкIи 
 Iэ     щIа  гъэлIхэм ядэлэжьэну. 

БэлэрыгъыпIэ яIэкъым

«Телемеханика»-м и бжэр яхузэIуех

къуэу, «къэ рал-цивилизацэуи» зэ ры щы-
тыр жиIэ гъащ инджылыз еджа гъэшхуэ, 
 тхы дэтх цIэ рыIуэ, циви ли за цэ хэр зыджа 
Арнольд Дж. Тойн би. Лъэхъэнэхэр зэ-
мыщхьми, икIи абы къы хэкIыу къэрал 
ухуэ кIэм и теплъэми, уна фэ щIы кIэми 
 захъуэжами, идеоло гиехэр зэрахъуэ-
кIами, Урысейм и цивилизацэм и куп- 
щIэр къызэтенащ. АбыкIэ Урысейр 
 къыщ хьэщокI дунейм  и адрей къэрал-
хэм. Къу хьэ пIэр Урысейм лъэщу къы зэ-
рыпэщIэувам дунейм  ткIиягъыр зэры-
щызэщIигъэп лъар, тхыдэм и пэжыр 
 ягъэ кIуэдыну икIи зэрахьэкIыну зэпы-
мыууэ зэры хущIэкъум къы  хэкIыу, нео-
нацизмыр хей зэращIыр, ди къэралым и 
тхыдэм къы щыхъуахэмрэ щы Iахэмрэ 
къа зэрыте хъу щIы хьыр лъабжьэ хуэ-           
хъуащ тхы дэм хэгъэгъуэзэн и лъэны-
къуэкIэ къэрал политикэ гъэ белджы-
лыным. 

Тхыдэм теухуауэ пэжыр  хъумэным и 
мыхьэнэр ид жы рей дунейм къыщу мы-
лъы тэныр къезэгъыркъым. Абы и щы хьэт 
белджылыщ тхыдэм  и пэ жыр зыфIа-
гъэкIуэда  Ук раинэм и цIыхубэм къы щы-
щIар. Зыхуишар псоми ящIэ икIи лейуэ 
ущIы теп сэлъыхьын щыIэкъым.

Тхыдэм хэгъэгъуэзэн и лъэ ныкъуэкIэ 
къэрал по литикэр зытещIыхьахэм ящы -
щу тIу къыхэзгъэщыну сыхуейт: япэр  -         
щIэ ныгъэмрэ щIэныгъэ-къэ ху тэныгъэ лэ-
жьы гъэмрэ тетщ. Апхуэдэ Iуэху бгъэ-
дыхьэкIэм, дэ дызэреплъымкIэ, тхыдэтх 
нэпцI хэр, абыхэм Интер нетыр зыубы-       
да икIи тхыдэм и пэжыр зэзыхьэкI                 
гъэп цIакIуэхэри яхэту, Iуе гъэ кIуэт. ЕтI-
уанэр - дэтхэнэ лъэпкъми и тхыдэмрэ 
 щэн  хабзэмрэ я лъапIэ ны гъэхэр яхъу-
мэкIэрэ, Урысей Федерацэм и лъэпкъ хэр 
зы тхыдэкIэ зэрызэпхар къагурызы-
гъаIуэщ.

ЕтIуанэм Урысей Федерацэм и лъэпкъ 
псоми, абы хэм Къэбэрдей-Балъкъэрым  
и лъэпкъхэри яхэту, шэсыпIэ ярет езы хэм 
я лъэпкъым и тхы дэмрэ щэнхабзэмрэ пэ-
жыр я лъабжьэу, лъэныкъуэ псомкIи 
яджы нымкIэ икIи яхъу мэнымкIэ. Дэтхэ- 
нэ лъэп къым и тхыдэри Iуэху инхэмкIэ,          
гу къинэжхэмкIэ, язы  ныкъуэхэм дежкIи 
зэ пэ щIэуэхэмкIэ, псыхьащ. Ауэ  абы  зы-
кIи игъэмащIэркъым гъэунэхуныгъэ 
 хьэ лъэ дыдэхэм пIалъэкIэ кIыхь кIэ 
ипсыхьа  урысей цIыхубэм тхыдэмкIэ и зэ-
къуэтыныгъэмрэ и блэкIамрэ.

Указым щыубзыхуащ тхыдэм хэгъэ-
гъуэзэн и лъэ ныкъуэкIэ къэрал политикэр 
зыхуэгъэза мурадхэри. Абыхэм ящыщу 
нэхъыщ хьэщ Урысейм и тхыдэм увы-
пIэшхуэ щы зыубыда Iуэху хэр тщымы-
гъупщэныр - Урысей Федерацэм зэ хуэдэ 
хуитыныгъэхэр зиIэ ди лъэпкъхэм хыхьэ 
урысей лъэпкъым къэралыр къы зэры зэ-
ригъэпэщари Урысейм и адрей лъэпкъ-
хэм я къе кIуэкIыкIари. Мыбдеж къы щы-
хэгъэщыпхъэр Урысей къэралым и 
 зыу жьы ныгъэр, абы и зэ къуэ тыныгъэр 
 зэ маным махэ зэрыхуэмыщIарщ. 
 Къы хэз  мыгъэщхьэхукIыу хъунукъым 
Къэбэрдей-Балъкъэ рым и лъэпкъхэм я 
 дежкIэ тхыдэм хэгъэ гъуэ зэ ным   иIэ 
мыхьэнэр. Щхьэтечу жы пIэмэ, нэ гъуэщI 
къэралхэм щыпсэу ди лъэпкъэ гъухэм 
ядедгъэкIуэкI узэ щIыныгъэ лэ жьыгъэм 
зэрыузиуб гъу нур икIи ар зэре фIэ кIуэ-       
 нур. Абы Iэмал къыдитынущ ди респуб-
ликэм и лъэпкъ хэмрэ ди лъэп къ э гъу-
хэмрэ я лъэпкъ зэхэ щIы кIыр дгъэ быдэну, 
ди щIэб лэхэм тхыдэм теухуа лъабжьэфI 
къахуэдгъэнэну.

Тхыдэр ящIэну зы фIэфIхэм, тхыдэ щIэ-
ныгъэр зи IэщIагъэхэм а дэф тэрым зы-
щагъэгъуэ зэну чэ нджэщ ядот. 

КъулыкъущIэм  и  псалъэ

Адыгэ Псалъэ                              арkbr.ru                              adyghe@mail.ru                              smikbr.ru                               Адыгэ Псалъэ

мэкъумэш IуэхущIапIэхэм 
къы щыщIагъэкI продукцэ-
хэр, абыхэм щрагъэ кIуэкI 
 лэ жьыгъэхэм я пIалъэми 
 зы щызгъэгъуэзащ.

Шэч къытесхьэркъым 
 гъэ   лъэгъуэныгъэм хэтхэм ди 
зэдэлэжьэныгъэр, зэпы щIэ-

ныгъэр ди республикэмкIи 
Кавказ Ищхъэрэм и щIына-
лъэ псомкIи щхьэпэ зэрыхъу-
нум», - жиIащ КIуэкIуэ Каз-
бек.

«КазаньЭкспо» зэхуэс                    
и   ным хэту, КъБР-м и Iэтащхьэ 
КIуэкIуэ Казбек щыгъуазэ 

Къэбэрдей-Балъкъэрым Сабийхэмрэ 
щIалэгъуалэмрэ я зэфIэкIым щыхагъа-
хъуэ и уардэунэм иджыблагъэ Iуэхугъуэ 
дахэ щызэхэтащ - ди щIыналъэм сабий-
хэм щIэныгъэ гуэдзэ етынымкIэ егъэ-
джэныгъэр зэрыщызэтрагъэувэрэ илъэс 
90 щрикъум ирихьэлIэу махуэщI дауэда-
пщэхэр щекIуэкIащ.

УАРДЭУНЭМ и пэшышхуэм къеблэгъащ 
НыбжьыщIэхэм я художественнэ зэ фIэкI-
хэмкIэ урысейпсо центрым и лIыкIуэхэр, 
КъБР-м егъэджэныгъэмрэ щIэныгъэмкIэ, 
щэнхабзэмрэ щIалэгъуалэм я IуэхухэмкIэ и 
къулыкъущIапIэхэм я лэжьакIуэхэр, къа-
лэхэм, щIыналъэхэм щIыпIэ унафэр щы-
зехьэнымкIэ я IуэхущIапIэхэм я уна фэщI-
хэмрэ IэщIагъэлIхэмрэ, сабийхэм щIэны-
гъэ гуэ дзэ етынымкIэ центрхэм я мето-
дистхэр, гъэсакIуэхэр, егъэджакIуэхэр, 
жы ла гъуэ зэгухьэныгъэхэм я лIыкIуэхэр, 
адэ-анэхэр.

МахуэщIым кърихьэлIахэм фIэхъус пса-
лъэкIэ захуэзыгъэза КъБР-м егъэджэны-
гъэмрэ щIэныгъэмкIэ и министр Езауэ Ан-
зор къыхигъэщащ цIыхур щIызэхыхьа 
Iуэхугъуэм мыхьэнэшхуэ зэрыритыр, 
еджэныгъэм пыщIа къалэнхэмрэ мурад-
хэмрэ щIэныгъэ гуэдзэр хэмыту зэры-
пхуэмыгъэзэщIэнур, а IэнатIэм пэрытхэм 
жылагъуэм Iуэхутхьэбзэшхуэ зэрыхуалэ-
жьыр.

«ИпэжыпIэкIэ жыпIэмэ, илъэс 90-р бжы-
гъэшхуэщ, абы къотIасэ лIэужь зыбжанэм 
зи сабиигъуэр хиубыда щIалэ, хъыджэбз 
цIыкIу минхэр, ахэр зыунэтIа, ныбжьыщIэ-
гур дэзыхьэх Iуэхугъуэхэм хэзыгъэгъуэза 
гъэсакIуэхэмрэ егъэджакIуэхэмрэ. Илъэс 
пщIы бжыгъэхэм нызэрыхьэсауэ мы ды-
щызэхуэса IуэхущIапIэхэм хуэдэм йокIуа-
лIэ цIыкIухэр, щIэныгъэм, техникэм, щэнха-
бзэм, гъуазджэм я унэтIыныгъэ зэмы-
лIэужьыгъуэхэмкIэ ябгъэдэлъ есэныгъэ -
хэр хэзыгъэхъуэну щIэхъуэпсхэр, ар гъащIэ 
 гуращэу яIэу абыкIэ IэщIагъэ зэзыгъэ-
гъуэтыну хущIэкъухэр. Къыхэгъэщын 
 хуейщ а зэманыр ныбжьыщIэхэм я дежкIэ 
нэхугъэкIэ гъэнщIауэ зэрекIуэкIыр, я псэм 
фIэIэфI Iуэхугъуэхэм зрагъэужьурэ езыхэ-
ми зэрызаузэщIыр. ЩIэныгъэ гуэдзэм и 
фIыгъэкIэ дэ диIэщ IэщIагъэрылажьэ 
лъэщ куэд. Абыхэм я зэфIэкIхэм ири-
гушхуэр ди щIыналъэм и закъуэкъым, ахэр 
къыщацIыху ди хэгъэгум и щIыпIэ куэдым, 
уеблэмэ хамэ къэралхэм фIыкIэ яхэIуахэри 
мащIэкъым», - жиIащ министрым.

КъулыкъущIэм зэрыжиIамкIэ, Къэбэр-
дей-Балъкъэрым щIэныгъэм и унэтIыны-
гъэ зэмылIэужьыгъуэхэмкIэ щIэныгъэ 
гуэдзэ щрагъэгъуэт IуэхущIапIэ 23-рэ итщ. 
Махуэл дэмыкIыу мин бжыгъэкIэ сабийхэр 
зэкIуалIэ а IуэхущIапIэхэм къалэнышхуэ 
зэфIагъэкI - щIалэгъуалэр яунэтI, я зэхэ-
щIыкIым хагъахъуэ, ябгъэдэлъ есэны-
гъэхэм хагъахъуэ икIи зрагъэубгъу. Ауэ абы 
къыщыувыIэркъым. ЩIэныгъэ гуэдзэ щра-
гъэгъуэт IуэхущIапIэхэм я лэжьыгъэм гъэ-
сэныгъэ Iыхьэри хэтщ. ЕгъэджакIуэхэмрэ 
унэтIакIуэхэмрэ къекIуалIэ ныбжьыщIэхэм 
цIыху хэтыкIэм хуагъасэ, пэжыгъэмрэ за-
хуагъэмрэ хуаущий, я къэухьым зрагъэ-
убгъу. «ЩIэныгъэ гуэдзэм хиубыдэ Iуэху-
гъуэхэм щIэх-щIэхыурэ захъуэж. Ипэжы-

пIэкIэ жыпIэмэ, егъэджэныгъэ IэнатIэм 
къыщыхъу зэхъуэкIыныгъэ псори абдеж 
 нэхъ нэрылъагъу щохъу. Дэ псоми ди нэгу 
щIокI еджапIэхэр зыхуэныкъуэ техникэр 
къызэрыдгъэщIэрэщIэжым, зэрылажьэ 
программэхэм щIэщыгъуэ куэд къызэ-
рыхыхьэм, егъэджакIуэхэм я Iэмалхэм 
кIуэрабгъу зэмылIэужьыгъуэхэр яIэ зэры-
хъум. Дауи, абыхэм къежьапIэ иIэщ. Дызы-
тет дунейр цIыкIу зэрыхъуар зыкъомкIэ ду-
нейпсо бэджыхъкIэ дызэджэ интернетым и 
фIыгъэщ. ЦIыхухэр зэлъоIэс, зэрощIэ. Зым 
къихутэм адрейм зыгуэрхэр хилъхьэурэ 
псэуныгъэр тынш зыщIхэр къожьэ. Апхуэдэ 
дыдэу щэнхабзэми гъуазджэми хьэлэмэт 
дыдэхэр къыщоунэху ныбжьыщIэхэм я Iуэху 
еплъыкIэ щхъуэкIэплъыкIэхэм я фIыгъэкIэ. 
А щытыкIэм ижь егъэджэныгъэми щIеху, 
абыхэм ятещIыхьауэ программэхэми за-
хъуэж. Абы къищынэмыщIауэ, къыхэз-
гъэщынут ди сабийхэм я къэкIуэныр курыт 
еджапIэм къарит щIэныгъэмрэ Зыуэ щыт 
къэрал экзаменхэм (ЕГЭ) къыщахь балл-
хэмрэ зэремылъытар. Ди сабийхэм насып 
зырызыххэ яIэщ, абы къыхэкIыу я зэчийм 
хэдгъэхъуэныр хьэкъыу ди пщэ дэлъщ. А 
къалэн мытыншыр къезыхьэлIэ егъэ-
джакIуэхэм яхуэмыфащэ фIыгъуэ щыIэ-
къым. Илъэс 90-м къриубыдэу щIэныгъэ 
гуэдзэм ди щIыналъэм пщIэ щигъуэтащ, 
абы хэша мыхъуа сабий куэд щыIэжкъым. 
Дэри махуэщI илъэсыр къэдгъэсэбэпу жэр-
дэм куэд къыхэтлъхьэнущи, дыщогугъ 
абыхэм гъуэгу ягъуэтыну, ди егъэджэныгъэ 
IэнатIэм фIы и лъэныкъуэкIэ зезыгъэужьын 
пэхуэщIэ куэд къагъэщIыну», - жиIащ Еза-
уэм.

Апхуэдэу министрыр тепсэлъыхьащ Iэна-
тIэм и ветеранхэр, а лэжьыгъэ мытыншым 
къыхэжаныкIахэр, сабий зэчиифIэ куэд 
утыкушхуэхэм изыша егъэджакIуэхэмрэ 
гъэсакIуэхэмрэ гулъытэншэ зэрамыщIы-
нур, гъэфIэж пшыхьхэмрэ зэIущIэхэмрэ 
зэрыращIэкIынур. «Еджэныгъэм лъэ бы-
дэкIэ хэувэн хуейуэ дызыщыгугъ сабийхэм 
я гум фIы щымыщIэмэ, дэзыхьэх Iуэхухэм-
кIэ арэзыныгъэ зыщимыгъуэтыжмэ, сыти 
яжеIэ, сыти ягъащIэ - узыпэмылъэщын 
 къалэн мэхъу. Фэ апхуэдэ гугъуехьхэр егъэ-
джакIуэхэм ящхьэщывохри, фIыщIэшхуэ 
фхузощI», - жиIащ Езауэ Анзор.

МахуэщIым иращIэкIа хъуэхъупежьэм 
иужькIэ Адыгэ Республикэм щIыхь зиIэ и 
артист ДыщэкI Артуррэ Сабийхэмрэ щIалэ-
гъуалэмрэ я зэфIэкIым щыхагъахъуэ уар-
дэунэм и ныбжьыщIэ коллективхэмрэ я 
концерт дахэ ирагъэкIуэкIащ.

КъБР-м Егъэджэныгъэмрэ щIэныгъэм-
кIэ и министерствэм зэхилъхьа програм-
мэм ипкъ иткIэ махуэщI илъэсым къриу-
быдэу хэгъэгум хиубыдэ щIыналъэхэм Iэнэ 
хъурейхэр, щIэнIуатэхэр, зэхьэзэхуэхэр 
щрагъэкIуэкIынущ. А псори къыщызэщIа-
къуэж гуфIэгъуэ пшыхьыр дызэрыт илъэ-
сым и дыгъэгъазэ мазэм зэхашэну трау-
хуащ.

ГуфIэгъуэ Iыхьэр зэфIэкIа нэужь, 
хьэщIэхэр щIэныгъэм и унэтIыныгъэ зэмы-
лIэужьыгъуэхэмкIэ къызэрагъэпэща гъэ-
лъэ гъуэныгъэхэм хэплъащ, гуп щхьэхуэхэр 
щылажьэ къудамэхэм я лэжьэкIэм зыща-
гъэгъуэзэну зэбгрыкIащ.

ШУРДЫМ  Динэ.

ТекIуэныгъэ… ТекIуэны-
гъэм и махуэ лъапIэ! Илъэс 
79-рэ хъуауэ ар дэ къыт-
хуокIуэ накъыгъэ мазэу 
дунейм и щIэрэщIэгъуэ 
 дахэм.

ЦIЫХУ хей дапщэм я псэр 
щIата ТекIуэныгъэм, дап-
щэм я щхьэр зэуапIэ губ-
гъуэм щагъэтIылъа! Бэлы-
хьищэр зыгъэва лIыжь-
фызыжьхэм, зеиншэу къэна 
сабийхэм яшэча хьэзабыр 
сыт хуэдэ псалъэкIэ къы-
пхуэIуэтэн? Ар ди цIыхухэм 
зэи ящыгъупщэнукъым, 
зым адрейм Iэпихыурэ, а 
лъэхъэнэ хьэлъэм нэ-
хъыжьхэм къагъэлъэгъуа 
хахуагъэми, зэуае мафIэм 
псори зыхидзауэ щыта гуIэ-
гъуэми ятеухуа пэжыр 
лIэщIыгъуэхэм кIуэцIрахы-
нущ. КIуэцIрахынущ ди лIы-
хъужьхэм ягъэхъар ди тхыдэ 
къулейм къыхэнэн, абыхэм 
я фэеплъ нэхум щIэблэр 
щIапIыкIын, мамырыгъэм 
нэхъ лъапIэрэ зыхуэсакъып-
хъэрэ дэтхэнэ зыми дапщэ-
щи куууэ зыхищIэн папщIэ.

Илъэс 79-рэ... Псы куэд 
ежэхащ абы лъандэрэ, ауэ 
зауэ мыгъуэжьым и уIэгъэр 
мыкIыжауэ я гум телъщ ма-

Къэбэрдей-Балъкъэрым 
щыпсэухэм я псэупIэхэм 
газыр яхуешэлIэным хуэу-
нэтIауэ щыIэ программэм 
ипкъ иткIэ, жыг хадэ зэ-
гухьэныгъэхэм хэтхэр - 
 нэхъ гурыIуэгъуэу жытIэ-
мэ, дачэ зиIэхэр, абы ха-
гъэхьэнущ газыр здекIуа-
лIэ къуа жэхэм пэгъунэгъуу 
щыс хэмэ. 

ЯПЭМ щыгъуэ, зи гугъу 
тщIы социальнэ програм-
мэм хэту газ бжьамийхэр 
жыг хадэ зэгухьэныгъэхэм я 
гъунапкъэм нэсыху ираша-
лIэу щытауэ аращ, абы пщIэ 
щIамыту. АдэкIэ газ бжьа-
мийхэр я псэупIэхэм нэсын 
папщIэ лэжьыгъэм текIуадэ 
ахъшэр езыхэм ятырт. 

Иджы, газ бжьамийр да-
чэм е псэупIэм нэс ира-
шэлIэн щхьэкIэ, ар зыхэт 
жыг хадэ зэгухьэныгъэр 
щыIэ хабзэм тету къэрал Iэ-
натIэхэм щытхауэ щытын, 
газыр здекIуалIэ жылэми пэ-
гъунэгъуу щысын хуейуэ 
аращ. АдэкIэ, щIымрэ абы 
тет псэупIэмрэ цIыхум зэ-
рейм, унэм ущыпсэу зэры-
хъунум щыхьэт техъуэ 
тхылъыр иIэнри, кадастр 
учётым щытынри Iэмал зи-
мыIэу къыхуагъэувхэм 
ящыщщ. А псом нэмыщI, 
жыг хадэ зэгухьэныгъэм хэт-
хэм зэIущIэ ирагъэкIуэкIыу 

унафэ къыщащтэн хуейщ, я 
псэупIэхэм газ ирашэлIэну 
апхуэдэ унафэ зэрыщыIэр 
къыщыгъэлъэгъуауэ. Иужь-
кIэ ар газыр щIэзышэ Iуэху-
щIапIэм щIэлъхьэн хуейщ. 
Къыхэгъэщыпхъэщ, газыр 
зыщIашэну унэр ущыпсэуну 
фIэкIа, нэгъуэщI IуэхугъуэкIэ 
къэбгъэсэбэп зэрымыхъу-
нур. 

Социальнэ дэIэпыкъуны-
гъэ хабзэм тету цIыхухэм 
газыр яхущIэшэным ехьэлIа-
уэ щыIэ программэм зэхъуэ-
кIыныгъэхэр халъхьащ УФ-м 
и Президентым и унафэкIэ 
икIи иджыблагъэ абы щы-
тепсэлъыхьащ Къэбэрдей-
Балъкъэрым Промышлен-

ностымкIэ, сатумрэ энерге-
тикэмкIэ и министерствэм, 
щIыналъэ, къалэ админи-
страцэхэм, жыг хадэ зэгухьэ-
ныгъэхэм я унафэщIхэр хэту. 

Иджы зэхъуэкIыныгъэхэр 
зрагъэгъуэта программэм и 
фIыгъэкIэ газыр зэрыкIуэ 
бжьамийхэр ди республикэм 
пщIэншэу щыхурашэлIэфы-
нущ дачэ щIыпIэу 7325-м. 
НобэкIэ, псори зэхэту, ди 
деж щыIэщ жыг хадэ зэгу-
хьэ ныгъэу 134-рэ, абыхэм 
ящыщу 59-р газыр зыIэрыхьэ 
къуажэхэм япэгъунэгъущ 
икIи программэм хагъэхьэну 
щIэлъэIуу иджыпстукIэ 
тхылъ 3065-рэ цIыхухэм 
къыIахащ. Абыхэм ящыщу 
2970-м (процент 97-м) зэ-
гурыIуэныгъэхэр иращIы-
лIащ, 2862-м (процент 96-м) 
газ бжьамийхэр я дачэхэм 
хурашэлIэну Iэмалхэр щы-
Iэщ, 1406-м (процент 47-м) 
лэжьыгъэхэр щызэфIагъэ-
кIащ.

ХЬЭЩЫКЪУЕЙ  Олег.

Котляровхэ Мариерэ Викторрэ 
я «Эль-фа» тхылъ тедзапIэм 
иджыблагъэ къыщыдэкIа тхылъ 
хьэлэмэтхэм ящыщщ Щыхь мыр-
зэ Мухьэмэд Музэчыр и къуэм и 
къалэмыпэм къыпыкIар. «Благо-
дарен судьбе и времени» фIэщы-
гъэр иIэу дунейм къытехьа 
тхылъым авторыр ироплъэж 
илъэс 70-м щIигъу гъуэгуанэм 
икIи къыщызэщIекъуэж и гъа-
щIэмрэ и лэжьыгъэмрэ ятеухуа 
Iуэхугъуэ нэхъыщхьэхэр, и Iы хь-
лыхэм, благъэхэм, унагъуэмрэ 
ныбжьэгъухэмрэ ехьэлIа гупсы-
сэхэри ящIыгъужу. 

ЗИ ГУГЪУ тщIы къыдэкIыгъуэр зи 
IэдакъэщIэкI Щыхьмырзэ Мухьэ-
мэд, адыгэлI нэсыр, лъэпкъ еджа-
гъэшхуэр, зи дуней тетыкIэ екIум-
кIэ, IуэхущIафэ дахэхэмкIэ, бгъэ-
дэлъ щIэныгъэмрэ IэзагъымкIэ ди 
республикэми къэралышхуэм и 
щIыналъэ куэдми щыцIэрыIуэщ. 
ЩIэныгъэм и зыужьыныгъэм 
хэлъхьэныгъэ ин хуэзыщIа, абы и 
къэкIуэнум псэ хьэлэлкIэ хуэлажьэ 
IэщIагъэлI пажэхэм хуэфащэ 
дыдэу халъытэ ар. КIуэкIуэ Валерэ 
и цIэр зезыхьэ Къэбэрдей-Балъ-
къэр къэрал мэкъумэш универси-
тетым и ректоратым и чэнджэ-
щэгъу къулыкъур пщIэ хуащIу зы-
хуагъэфэща икIи щIыхь пылъу 
зезыхьэ IэщIагъэлIщ Щыхьмырзэр. 
Ар биологие щIэныгъэхэмкIэ док-
торщ, профессорщ, «Зоотехнием-
рэ ветеринар-санитар эксперти-
зэмрэ» кафедрэм и унафэщIщ, 

«КъэкIуэнум и IэщIагъэлI щэджа-
щэхэр» щIэныгъэ клубым и 
унэтIакIуэщ.

И тхылъым зэрыщитхыжымкIэ, 
Мухьэмэд Аруан районым хыхьэ 
Псыгуэнсу къуажэм 1953 гъэм   
къыщалъхуащ. Къуажэм дэт курыт 
школым ехъулIэныгъэ иIэу ще-
джащ ар. 1970 гъэм Мухьэмэд 
щIэтIысхьащ КъБКъУ-м и мэкъу-
мэш факультетым икIи илъэситху 
дэкIри, 1975 гъэм, диплом 

«плъыжькIэ» ар къиухащ. «Ветери-
нар» IэщIагъэмкIэ щIэныгъэ нэ-
хъыщхьэ зэзыгъэгъуэта щIалэщIэм 
щалъхуа жылэм къигъэзэжащ икIи 
Гъуэгунокъуэм и цIэр зэрихьэу абы 
щызэхэт колхозым дохутыр-эпизо-
отологыу лэжьэн щыщIидзащ. А 
лъэхъэнэм Мухьэмэд пищащ сту-
дент илъэсхэм дэзыхьэхауэ щыта 
къэхутэныгъэхэм. Ахэр ехьэлIат унэ 
псэущхьэхэр уз зэрыцIалэхэм ящы-
хъумэным пыщIа Iуэхугъуэхэм. 
ЩIалэщIэм иригъэкIуэкI апхуэдэ 
лэжьыгъэхэр хэIущIыIу хъуащ: ахэр 
хьэлэмэт ящыхъуащ Скрябиным и 
цIэр зэрихьэу Москва дэт, Гельмин-
тологиемкIэ Союзпсо щIэныгъэ-
къэхутакIуэ институтым и IэщIа-
гъэлIхэм. 

1981 гъэм Щыхьмырзэм игъэ-
хьэзыращ и кандидат лэжьыгъэр 
икIи ар ехъулIэныгъэ иIэу пхи-
гъэкIащ. ЗэфIэкIышхуэ зыбгъэ-
дэлъу гу зылъата щIэныгъэлI ныб-
жьыщIэр СССР-м Мэкъумэш хо-
зяйствэмкIэ и министерствэм и 
жэрдэмкIэ ягъэуващ Бдзэжьейхэм 
къапкърыхьэ узыфэ зэрыцIалэхэм 
земыгъэубгъунымкIэ къэралпсо 
щIэныгъэ зекIуэ иным и унафэ-
щIым и къуэдзэу. ЗекIуэшхуэм хэту 
апхуэдэ лэжьыгъэфI кърихьэлIауэ, 
илъэс зыбжанэ дэкIри, Щыхь-
мырзэм щIэныгъэм зритыжащ. Ар 
япэщIыкIэ щIэныгъэ лэжьакIуэ нэ-
хъыжьу, иужькIэ лабораторэм и 
унафэщIу, IуэхущIапIэм и щIэны-
гъэ секретару къащтащ СССР-м 
Мэкъумэш хозяйствэмкIэ и минис-
терствэм Бдзэжьей гъэхъунымкIэ и 

институтым. Илъэс зыбжанэкIэ 
иригъэкIуэкIауэ щыта къэхутэны-
гъэхэр и лъабжьэу, Мухьэмэд 1994 
гъэм утыку кърихьащ и доктор дис-
сертацэр. Ветеринар санитарием-
кIэ, гигиенэмрэ экологиемкIэ союз-
псо щIэныгъэ-къэхутакIуэ инсти-
тутым ехъулIэныгъэ ин щиIэу щып-
хигъэкIащ абы и лэжьыгъэщIэр 
икIи «биологие щIэныгъэхэмкIэ 
доктор» цIэ лъагэр къыфIащащ.

Адыгэ щIэныгъэлIым и къэху-
тэныгъэ купщIафIэхэр, мэкъумэш 
IэнатIэм и зыужьыныгъэм хуищI 
хэлъхьэныгъэфIхэр къалъытэри, 
мэкъумэш академием (иджы уни-
верситетым) и унафэщIхэм ар 1995 
гъэм Налшык кърагъэблэгъэжащ 
икIи еджапIэ нэхъыщхьэм и ка-
федрэхэм ящыщ зым и унафэщIу 
ягъэуващ. ЕджапIэ нэхъыщхьэм и 
гъащIэм жыджэру, и къаруи и зэ-
мани щымысхьу хэт щIэныгъэлI 
щыпкъэм, егъэджакIуэ Iэзэм, 
лэжьыгъэм и къызэгъэпэщакIуэ 
IэкIуэлъакIуэм 2000 гъэм дзыхь 
 лъагэ къыхуащIащ: абы хуагъэфэ-
щащ академием щIэныгъэ-къэху-
тэныгъэ IуэхухэмкIэ и проректор 
 къулыкъур, 2013 гъэм КъБКъМУ-м 
и ректору ягъэуващ. 2014 гъэм и 
мазаем Щыхьмырзэ Мухьэмэд 
ягъэувауэ щытащ КъБР-м мэкъу-
мэш  хозяйствэмкIэ и министру. 
2015 - 2016 гъэхэм Щыхьмыр зэр 
лэжьащ КъБР-м ВетеринариемкIэ 
и къэрал управленэм и унафэ  -    
щIу. Дзыхь къыхуащIа а къулыкъу 
лъагэхэри Мухьэмэд зэрихьащ, 
щIыхьрэ пщIэрэ пылъу. 

ЩIэныгъэ лэжьыгъэу 350-м 
 щIигъу, монографиеу 11, зэреджэ 
пособиехэмрэ щIэныгъэ-методи -
кэ чэнджэщхэр зэрыт тхылъхэмрэ 
зи къалэмыпэм къыпыкIа Щыхь-
мыр зэр ящыщщ зи щIэныгъэ 
 псалъэм куэд щIэдэIухэм, зи Iуэху 
зехьэкIэр щапхъэу къалъытэ-    
хэм. 

Еджагъэшхуэм лъэпкъ щIэны-
гъэм и зыужьыныгъэм хуищIа хэлъ-
хьэныгъэхэм къэрал гулъытэ лъагэ 
ягъуэтащ. Щыхьмырзэ Мухьэмэд 
къыфIащащ УФ-м цIыхухэм щIэны-
гъэ нэхъыщхьэ егъэгъуэтынымкIэ 
щIыхь зиIэ и лэжьакIуэ, КъБР-м 
егъэджэныгъэмкIэ щIыхь зиIэ и 
лэжьакIуэ цIэ лъапIэхэр. Мэкъу-
мэш егъэджэныгъэмкIэ дунейпсо 
академием и академикщ ар. 
Лъэпкъ щIэныгъэлI пажэм мызэ-
мытIэу къыхуагъэфэщащ УФ-м 
 Мэкъумэш хозяйствэмкIэ и минис-
терствэм, КъБР-м и Правите-
льствэм, Парламентым къаб-
гъэдэкI къэрал дамыгъэ лъапIэхэр, 
щIыхь, фIыщIэ тхылъхэр. Ар хэтщ 
КъБР-м и Iэтащхьэм и деж 
щылажьэ Жылагъуэ палатэми. 
Иужьрей илъэситIым Щыхьмырзэр 
апхуэдэуи и президентщ КъБР-м и 
ветеринар IэщIагъэлIхэм я зэ-
гухьэныгъэм.

Щыхьмырзэ Мухьэмэд и гъащIэ 
гъуэгуанэ купщIафIэм ехьэлIа 
апхуэдэ хъыбар куэд итщ иджыбла-
гъэ къыдэкIа абы и тхылъыщIэм. 
Гъунэ зимыIэ щIэныгъэ лъагэм и 
щыгум тет адыгэ еджагъэшхуэм 
къигъэщIа илъэсхэм, зэфIиха 
Iуэхухэм, нэгъуэщIхэми ятеухуа 
тхылъыр куэдым хьэлэмэт зэращы-
хъунум, зэIэпахыу зэреджэнум шэч 
хэлъкъым. 

ЖЫЛАСЭ  Маритэ.

Урысей ФСБ-м и Управленэу КъБР-м щыIэм, КъБР-м 
щыIэ МВД-м я лэжьакIуэхэм экономикэм ехьэлIа щIэп-
хъаджагъэхэм пэщIэт Iуэхухэр ирагъэкIуэкIыу къызэ-
паудащ коммерцэ IуэхущIапIэм и унафэщIым илэжьа 
хабзэншагъэр.

Зэраубзыхуащи, IэнатIэм и унафэщIым банкым ири-
тар я IуэхущIапIэм и финанс-хозяйствэ щытыкIэм 
 теухуа хъыбар нэпцIхэрщ икIи апхуэдэ щIыкIэкIэ кре-
дит сом мелуани 5 къыIихащ. 

Уголовнэ Iуэху къаIэтащ УФ-м и УК-м и 159-нэ статьям 
и 4-нэ Iыхьэм къыщыхьа щIэпхъаджагъэм теухуауэ. 
 Хабзэм къызэригъэувымкIэ, ар илъэси 10-м нэскIэ 
ягъэтIысынкIэ мэхъу.

УФСБ-м  къет

Зыгъэхьэзырар 
ЩХЬЭЩЭМЫЩI Изэщ.

Дунейм
щыхъыбархэр

Зи Iуэху егугъур дыгъэм 
япэ къотэдж.

Лъэпкъ Iущыгъэ:

ЗэхущытыкIэр 
йофIакIуэ

Пекин щокIуэкI Уры-
сеймрэ Китаймрэ я уна-
фэщIхэм я зэIущIэ. КНР-м 
и Iэтащхьэ Цзиньпин Си 
Путин Владимир жриIащ 
къэралитIым и зэхущы-
тыкIэфIхэр гъэунэхуны-
гъэ гугъухэм зэрапэлъэ-
щар икIи апхуэдэ 
щытыкIэр куэдым я деж-
кIэ щапхъэу зэрыщытыр. 
Урысейм и Президентым 
къыхигъэщащ сату-эко-
номикэ унэтIыныгъэмкIэ 
Китайр я IуэхущIэгъу нэ-
хъыщхьэ зэрыхъуар.

«ДИ мурадщ адэкIи 
 Урысеймрэ дэрэ зэгъунэ-
гъуфIу, дзыхь зэхуэзыщI 
зэныбжьэгъуу, IуэхущIэ-
гъуу дызэхущытыну, - 
жриIащ «Синьхуа» хъы-
бар егъащIэ агентствэм и 
журналистым КНР-м и 
унафэщIым. - Китайр 
 ху щIэкъунущ лIэщIыгъуэ-
кIэрэ лъэпкъитIым яку 
дэлъ зэныбжьэгъугъэр 
зэригъэбыдэным, къимы-
дэкIэ, дуней псом зэхуэ-
дэныгъэмрэ захуагъэмрэ 
щыIэным лъэныкъуитIми 
ди гуащIэрэ къарурэ ет-
хьэлIэнущ».

КНР-м и Iэтащхьэм къе-
лъытэ иужьрей илъэс 
пщIейм нэблагъэм Уры-
сейм хуаIэ зэпыщIэныгъэр 
псынщIэу зызыхъуэж ду-
нейпсо щытыкIэм къахуи-
гъэув гъэунэхуныгъэ гугъу-
хэм нэхъ быдэ ящIауэ икIи 
къыхегъэщ апхуэдэ зэху-
щытыкIэхэр тыншу къазэ-
ремыхъулIар, абы къы-
хэкIыуи егугъуу зэрыхъу-
мапхъэр.

Iэщэр
къагъэсэбэпмэ…

УФ-м и Къэрал Думэм и 
УнафэщI Володин Вя-
чеслав и телеграм на-
пэкIуэцIым щитхащ Киев 
и политикэм США-ри ев-
ропей къэралхэри зауэ-
шхуэм зэрыхишэр.

СПИКЕРЫМ къигъэлъэ-
гъуащ США-м и Iэщэхэр 
Урысейм и щIыналъэхэм 
Iэмал имыIэу къыща-
гъэсэбэпын хуейуэ Укра-
инэм и депутатхэм Ва-
шингтон и фIэщ ящIыну 
зэрыхэтыр. Володин Вя-
чеслав къызэрилъытэм-
кIэ, абы дунейпсо насы-
пыншагъэ къишэнущ.

«Америкэмрэ Евро-
пэмрэ я IэщэхэмкIэ Уры-
сей Федерацэм и мамыр 
щIыналъэхэм удын къра-
дзу щIадзэмэ, ди къэра-
лым и цIыхухэр тхъумэжын 
папщIэ дэ къэдгъэсэбэ-
пын хуей хъунущ нэхъ лъэ-
щагъышхуэ зиIэ Iэщэхэр. 
КъухьэпIэм и политикхэм 
къагурыIуапхъэщ къе кIуэ-
кIымкIэ жэуаплыныгъэ 
зэрахьыр икIи насы пын-
шагъэшхуэ къызэрамы-
гъэхъуным иужь итып-
хъэщ», - итхащ УФ-м и 
Къэ рал Думэм и Уна-
фэщIым.

Электросвязымрэ хъы-
барегъащIэ зэгухьэны-
гъэмрэ я дунейпсо ма-
хуэщ

Лъы дэуей узыфэм 
ебэныным и дунейпсо 
махуэщ

Пульмонологым и ма-
хуэщ

1848 гъэм къалъхуащ 
Адыгейм щыщ тхыдэдж, 
узэщIакIуэ Хьэджымы-
къуэ Темтэч.

1917 гъэм къалъхуащ 
Къэбэрдей къэрал драмэ 
театрым и утыкур илъэс 
куэдкIэ зыгъэбжьыфIа, 
Уры сей Федерацэм и 
цIыхубэ артисткэ ДыщэкI 
КIунэ.

Дунейм и щытыкIэнур
«pogoda.yandex.ru» сай-

тым зэритымкIэ, рес-
публикэм уэшх къы-
щешхынущ. Хуабэр ма-
хуэм градус 11 - 13, жэ-
щым градуси 7 щыхъу-
нущ.

фIаем и курыкупсэм хэтахэ-
ми, ар зи нэгу щIэкIа, и хьэ-
заб псори псэкIэ зыгъэва 
дэтхэнэ зыми.

Къулъкъужын Ищхъэрэ 
къуажэм щыпсэуащ Гъусэхэ 
зэщхьэгъусэхэу Лъостэнрэ 
КIулацэрэ я унагъуэшхуэр. 
ЩIалихрэ зы хъыджэбзрэ 
зэдапIат. Зэшхэр мэш 
щIэкIэм, Iэщ зехьэкIэм 
 хуагъэсат, пхъащIэ Iэзэхэт. 
ЦIыхур зэхъуапсэ унагъуэт. 
ЩIалэхэр уардэт, бжьыфIэт, 
я псы къэжэгъуэт. 

Фашистхэр ди Хэкум къы-
щытеуам зэшхэм ящыщу 
 СутIрэ Жэхьфаррэ 1939 гъэ 
лъандэрэ дзэ къулы къум 
щы Iэт. Махуэл дамыхыу, Му-
хьэжрэ Болэтрэ Iэщэ къащ-
тащ. Абыхэм якIэ лъеIэ пэт-
ми, Мухьэбрэ Хьэ быж рэ къы-
 щеджар 1942 гъэрщ. Къэ -
зышауэ яхэтыр я нэхъыжь 
СутI и закъуэт. Абы къыщIэ-
на бынитхум ящыщ Хъа-
дижэт мыпхуэдэу жиIэгъат:

- Си адэшхуэм къыIэрыхьэ 
хъыбархэр гущIыхьэт. Зэпы-

мыууэ согупсыс: дауэ хуэ-
гъэва, дауэ къела а гуауэ-
хэм, жысIэу. КъызэрыщIэ-
кIамкIэ, хъыбар гуIэгъуэр 
зэрыт тхылъымпIэ кIапэхэр 
и щхьэнтэ щIагъым щIэлъ-
ми, я бынхэр псэууэ къыщы-
хъурт, куэбжэр къэкIыргъ-
мэ, къэсыжауэ къы фIэ-
щIырт. Мис апхуэдэу гугъэ 
зэпыту и гъащIэр ихьащ. 
Зэрыщытрати, си адэшхуэ 
Лъостэн пощтзехьэм гуры-
Iуауэ, зэшхэм ящыщу тхур 
зэрыхэкIуэдам теухуа хъы-
бар гуауэхэр щIихъумэрт, 
ахэр си анэшхуэм зэрыщхьэ-
щихыным яужь итт. Ауэ абы 
и гур тепыIэншэт, насыпын-
шагъэшхуэ къазэрылъы-
къуэкIар псэкIэ зыхищIэрт…

 Хэку зауэшхуэр зэриухам 
теухуа хъыбарыр напIэ зы-
пIэм къуажэм щызэ лъа-
щIысат. Инми цIыкIуми я 
 дунейгуфIэгъуэт. Лъостэни 
къахуэнэжа я къуэ за къуэм 
темыпыIэу пэплъэрт. Ауэ, 
мазэ ныкъуэ нэхъ дэмыкIыу, 
хъыбар гущIыхьэ къыIэ-

рыхьащ - жэщи махуи Тхьэ 
зыхуелъэIу Мухьэж Берлин 
къыщащтэм хэкIуэдат. 

Зэщхьэгъусэхэм къатеп-
сыхар лъэпкъми жылэми я 
зэхуэдэ гуауэт. КIулацэ я 
щIалэхэм пэплъэ зэпытт. 
Ахэр къызэрымыкIуэжынур 
зыщIэ къуажэдэсхэр абы 
хуэгумащIэт. Зауэр зэриух-
рэ илъэсипщIым щIигъуауэ, 
зыхьыну узыр къыщеуалIэм, 
къуажэ ефэндыр и щыхьэту, 
Лъостэн зиумысыжащ щIа-
лэхэр зэрыхэкIуэдам теухуа 
хъыбархэр и щхьэгъусэм 
зэрыщигъэпщкIуамкIэ. КIу-
лацэ зыри къыгурыIуэжыр-
тэкъым, ахэр ямыIэжу, 
мыпсэужу зэхихыну хуейтэ-
къым. Апхуэдэ защIэу, псэу-
хункIэ, и къуэхэм я кIуэды-
кIар псэкIэ игъэващ.

Мухьэб - Польшэр, Жэхь-
фар - Кавказыр хуит къыща-
щIыжым, Болэт - Будапешт 
деж, Мухьэж - Берлин къы-
щащтэм, СутIрэ Хьэбыжрэ - 
Сальск губгъуэм щыхэкIуэ-
дахэщ.

Зэш лIыхъужьхэм я 
 шыпхъу закъуэ Жанпагуэ я 
адэжь лъапсэр ихъумащ, 
абыхэм я жьэгу мафIэр 
мыужьыхауэ ноби маблэ. 
ТекIуэныгъэ Иныр илъэс 
 55-рэ щрикъум ирихьэлIэу а 
лъапсэм и гупэм зэкъуэши-
хым щыхуагъэува фэе-
плъыр цIыху кIуапIэщ, илъэс 
къэс накъыгъэм и 9-м 
зэхуэсхэр щрагъэкIуэкI, ди 
щхьэхуитыныгъэм зи псэр 
щIэзытахэр ягу къыщагъэ-
кIыж. Мы гъэми къуажэдэс 
нэхъыжьхэр, еджакIуэхэр, 
ирагъэблэгъа хьэщIэхэр а 
щIыпIэм щызэхуэсри, Гъусэ 
Лъостэн и щIалэхэм я фэ-
еплъым пщIэ хуащIащ. Зэ-
маныр макIуэ, гъэхэр блокI, 
зауэ илъэс хьэлъэхэр тхы-
дэм хохьэж. Ауэ ТекIуэныгъэ 
Иныр къытхуэзыхьахэр ди 
цIыхухэм зэи ящыгъупщэну-
къым, сыту жыпIэмэ, абы-
хэм я цIэр дапщэщи 
 тщIы гъущ, дяпэкIи тщIыгъу-
нущ. 

БЭРАУ  Бышэ.

Ахэр  зэкъуэших  хъурт

ЩIэныгъэ гуэдзэм
и мыхьэнэр

СутI Болэт Мухьэж Мухьэб Хьэбыж Жьэгъфар

Газ бжьамийхэр
дачэхэм ирашалIэ

Лъэпкъ зыужьыныгъэм хуэгъэпса илъэсхэр

ПцIым фIым ухуишэркъым



№57 (24.651) 2024 ГЪЭМ НАКЪЫГЪЭМ И 17 3

Губгъуэхэр имыгъэгъущы кIы-
нымрэ уэгъухэм япэщIэтыным- 
кIэ махуэр, мэкъуауэгъуэм и 17-р, 
ООН-м и Ассамблее Нэхъыщ- 
хьэм и 49-нэ сессиеу 1994 гъэм 
Франджым и къалащхьэ Париж 
щригъэкIуэкIам къыщащтащ. 
Къы кIэлъыкIуа илъэсым ар ад-
рей хэгъэгухэми гъэлъэпIэн щы-
щIадзащ. 

ЗИ ГУГЪУ тщIа зэхуэсым зэры-
щагъэувауэ, щIыуэпсымрэ ды-
къэзыухъуреихь дунейр хъумэным-
кIэ министерствэхэм а махуэм Iуэ-
хугъуэ хэхахэр (зэIущIэхэр, дерс 
щхьэ хуэхэр, къинэмыщIхэр) щIы-
пIэ-щIыпIэкIэрэ (еджапIэхэмрэ Iэ-
натIэ зэмылIэужьыгъуэхэмрэ) щра-
гъэ  кIуэкIыпхъэщ, губгъуэшэкъ- 
ракъхэм земыгъэубгъунымрэ уэгъу-
хэм япэщIэтынымкIэ къыкъуэкI 
лъэ пощхьэпохэм щытепсэлъыхьу. 

Уэгъухэр зыхуэмылъэ щIына-
лъэхэм щыпсэухэр егупсысынри 
хэлъщ губгъуэшэкъракъхэм къы-
щыхъу тхьэмыщкIагъэхэм хуэдэхэр 
къалъэIэсын папщIэ иджыри зэ-
ман куэдыщэ дэкIын хуейуэ. Ауэ, 
апхуэдэ Iуэху еплъыкIэр, иужьрей 
илъэсхэм къызэрагъэнэIуамкIэ, 
щхьэгъэпцIэжщ. 

Губгъуэшэкъракъхэмрэ уэгъу зы-
хуэлъэ щIыпIэхэмрэ ди планетэм 
мы зэманым щымащIэкъым. Абы-
хэм къызэщIаубыдэ ЩIы Хъурейм  
и щIы щхьэфэм щыщу процент       
46-р, псори зэхэту, цIыху мелар-
дищым щIигъу щыпсэур. А псом я 
гущIыIужкIи, щIэныгъэлIхэм зэ-
рыхуагъэфащэмкIэ, 2100 гъэм ири-
хьэлIэу, ди планетэм уэгъур щыятэ 

Кавказ Ищхъэрэм щынэхъ инхэм 
ящыщ ХьэтIохъущокъуэм и жыг хадэр 
зэманым декIуу зэIузэпэщ щIыным 
ехьэлIауэ иужьрей илъэс зыбжанэм 
лэжьыгъэшхуэхэр зэфIагъэкIащ. Сыт 
хуэдэ лъэхъэнэри къащти, ди паркым 
увыпIэшхуэ щиубыду щытащ Кавказ 
Ищхъэрэм и щэнхабзэ зыужьыны-
гъэмэр зыгъэпсэхупIэ щIыпIэхэм я щы-
тыкIэр егъэфIэкIуэнымрэ. Сыту жы-
пIэмэ, къэралпсо мыхьэнэ зиIэ До-                 
линск и курортхэм цIыхушхуэ къраша-
лIэрт, абыхэм я нэгу зыщиужьынрэ 
зыщаплъыхьынрэ яIэн хуейт. 

КЪЭРАЛЫР лъэлъэжа нэужь, абыхэм 
ягъуэта щытыкIэм хэти щыгъуазэщ, ауэ 
куэд и уасэщ совет лъэхъэнэм и архи-
тектурэ гъэпсыкIэм тет а ухуэныгъэ бы-
дэхэр, уардэхэр нобэм къызэрысар. Иджы 
къэрал, лъэпкъ, щIыналъэ пэхуэщIэхэм        
я фIыгъэкIэ а щIыпIэхэр къагъэщIэрэ-
щIэж, нэхъапэм щымыIа щIэ куэди яухуэ. 
Абыхэм я дэтхэнэми нэрылъагъуу зэпащIэ 
блэкIамрэ къэкIуэнумрэ. 

Ди республикэм и къалэхэм ягъуэтын 
 хуей теплъэхэр щаубзыху программэхэм 
Iуэхугъуэ куэд щызэпалъыт, къыдэкIуэтей 
щIэблэм я псэуныгъэм, я дуней еп лъы-
кIэмрэ я гупсысэмрэ зегъэужьыным, блэ-
кIам пщIэ хуащIу къэгъэтэджыным теу-
хуауэ. Къэтщтэнщи, куэд щIакъым Хьэ-
тIохъущокъуэм и жыг хадэм и къуэкIыпIэ 
лъэныкъуэр (Налшыкыпс Iуфэм нэсыху) 
зэи къамыгъэсэбэпа щIыуэпс къабзэр 
щытепщэ щIыпIэу зэрыщытарэ. Паркым 
зыщиубгъу а щIыпIэхэм, къыумы цIы-
хужыным хуэдизу, елэжьащ: къуацэ зэ-
щIэкIарэ жыгыу зэхэта уэххэр къыдагъэ-
къэбзыкIащ, жыг гуэрэнхэм я лъащIэхэр 
удзыпцIэ дахэу дэкIуейуэ. Псы Iуфэм екIуа-
лIэу яухуа лъэс лъагъуэхэм тету цIыхухэм 
заплъыхь, я нэгу зрагъэужь, жьы къаб-
зэкIэ мэбауэ.

Хьэсэней лъэмыжым нэсыхукIэ щIыпIэ 
зэгъуэкIхэм ямыIа теплъэ иратащ. Пар-
кым и кум къыщыщIэдзауэ дэкIуей сэ-           
мэ гурабгъу лъэныкъуэри мэзу щытащ, 
псы Iуфэм бгъурыт лъэс лъагъуэ бгъузэ 
тIэкIу фIэкIа имыIэу. Абдежхэм цIыхуи щы-
зекIуэу плъагъуртэкъым, ихъуреягъыр зы-
щIэкIэжауэ зэрыщытым къыхэкIыу. Гъэ 
кIуам псы Iуфэм бгъурыту драгъэкIуеящ 
асфальт лъэс зекIуапIэ зэпэщ, уэздыгъэ-
хэмкIэ къэгъэнэхуарэ, кIэрыхубжьэрыху 
идзыпIэхэр ирикIуэу тету. Абы утету псы 
 Iуфэм тыншу дэнэ щIыпIэкIи ущыIухьэ-
фынущ. Псы ехыпIэхэми дэкIуеипIэхэм-       
рэ гъущI убыдыпIэхэмрэ хуащIащ, хэти 
тыншу дыхьэу зыщиплъыхьын хуэдэу. 

А щIыпIэм упызыщIэ лъэс лъагъуитI 
ищхьэмкIи щаухуащ. Ахэр нэхъ бгъуфIэщ, 
цIыху нэхъыбэ щызэблэкIыфын хуэдэу. 
КъищынэмыщIауэ, тетIысхьэпIэ дахэ-
хэмкIэ къэгъэувыхьа удз гъэгъа гъэкIыпIэ 
хъуреишхуэхэр зэрыт утыку ин зырызи 
яIэщ, иджыпсту псоми къалъыхъуэ гъатхэ 
дыгъэпсыр хуиту тридзэу. Лъэс зекIуапIэм 
и адрыщIымкIэ лэжьыгъэхэм щыпащэ. 

 Къуацэу зэхэкIауэ щыта щIыпIэхэр зэ-
ман кIэщIым къриубыдэу цIыху кIуапIэ 
 хъуащ. Иджы Долинск хьэблэм парк кIуэ-
цIымкIэ укIуэн щхьэкIэ гугъу уехьыну-
къым: нэхъапэм щыIа лъагъуэ закъуэм 
бгъурыуващ зэуэ гъуэгуищ, узыхуейр къы-
хэпхыну ухуиту, абыхэм ящыщ зыр лъа-
къуэрыгъажэкIэ къэзыжыхьхэм хухахащ. 
Абыхэм я дэтхэнэри паркым и кум къэса 
нэужь лъэс лъагъуэ нэхъыщхьэм хохьэж.

Совет лъэхъэнэм яухуа мывэ гъэжа 
дэкIуеипIэшхуэм ипщэIуэкIэ иджыри зы 
щаухуащ. Абы и быдагъ хъунур хэт ищIэн, 
ауэ и архитектурэ гъэпсыкIэкIэ къыщ хьэ-
щыкIыркъым пасэу яухуам. Мы гъатхэм 

парк кIуэцIым ит ухуэныгъэхэм иджыри              
зы къахэхъуащ. Пэжыр жыпIэмэ, цIыху 
къэс езым и Iуэху еплъыкIэ иIэжщ дэтхэнэ 
зы архитектурэ убзыхукIэми ехьэлIауэ, 
псом хуэмыдэу апхуэдэхэр парк кIуэцIым 
щращIыхьым деж. Паркым и кум хуэзэ 
дэкIуеипIэмкIэ зэребгъэзыхыу зэгуэр итащ 
хъурейныкъуэ зэблэдзам и теплъэр зиIэ 
псыутх. Абы адэIуэкIэ щытащ гъэпсыкIэ 
дахэ зэIа гипс пкъоитI, а щIыпIэр сабий-
хэм зэрейр и щхьэм тетхауэ. Абы ущIэ-
кIырти, псы Iуфэм Iут сабий бассейным 
ухуэкIуэрт, абы узэрыдыхьэ дэкIуеипIэ- 
хэм утыку цIыкIуитIи хегъэубыдат - нобэ-
ми иIэщ ахэр, ищхьэмкIэ щыIэ лъагъуэ-
хэм техьэжхэм тIэкIу зыщагъэпсэхуу. АтIэ  
а утыкухэм ипэкIэ яIар нэгъуэщI мыхьэнэт 
- нып щхъуэкIэплъыкIэхэр къекIуэкIыу 
фIэлът, абдежыр морожнэ щапIэу зэ-
рыщытыр къыбжаIэу. Зи гугъу тщIы ухуэ-
ныгъэхэр нобэм къэс итащ, а къэна ма-
щIэми тхыдэм и фэеплъкIэ уеджэ хъуну. 
Ахэр къагъэщIэрэщIэжатэмэ, сабийхэм я 
зыгъэпскIыпIэ зэрыхъунум шэч хэлътэ-
къым. АрщхьэкIэ, ипэкIи зэрыжытIащи, 
псы Iуфэр икIыхьагъкIэ иубыду унэ ин 
 иращIыхьащ, ауэ щыхъукIэ, ди къалэри 
паркри шхапIэрэ нэгузегъэужьыпIэрэ 
хуэныкъуэу пхужыIэнукъым. Парк кIуэцIыр 
нобэ нэхъ зыхуэныкъуэ дыдэхэм ящыщщ 
мис а сабий бассейнхэр. ГъэкIэ  тлъагъура-
щи, махуэм и нэхъ хуабэм паркым яшэ 
цIыкIухэр гуэл Iуфэхэм Iусщ, хыхьэу хуиту 
зыщагъэпскIи уатеплъэкъукIи мыхъуу. 
Унэшхуэр къыщыхута щIыпIэм хуэдэуи 
абыхэм яхуэкIуэн къэгъуэты гъуейт, гуэл 
Ищхьэхэм нэсыху цIыкIухэр  ешауэ адэ-
анэхэм драмышейуэ. Псы Iуфэр, бассей-
ным и лъащIэ къэнар, псыутххэм я къэухь 
хъума хъуахэр - псори напIэзыпIэм хэб-
зэхыкIащ гур щыпсэхуу щыта а щIыпIэ 
щымым. Псом нэхърэ нэхъ гъэ щIэгъуэ-
ныр лъэбакъуэ бжыгъэкIэ фIэкIа  а 
щIыпIэм пэмыжыжьэу зыхуей щы хуа гъэ-
зэжа гуэлым и Iуфэми Iутщ шхапIэ ин. 
ДэнэкIи зыщыплъыхьи, сабий нэхъ цIыкIу 
дыдэхэм я хъыринэ ещIапIэ утыку цIыкIу-
хэр щыплъагъунущ. А паркыр зи инагъым 
зы сабий бассейн цIыкIу иткъым, абы 
екIужын, а псыутх лъащIэIуахам хуэдэу да-
хэу. Ар зыхуэзэ щIыпIэри абы хуащIами 
ярейт,  сыт и лъэныкъуэкIи хуэкIуэрти. 
ИщхьэкIи зэрыжытIащи, къалэдэс сабий-
хэри зыхуей дыдэт, тхыдэм и фэеплъ да-
хэуи паркым итынут… Зы къэрал дунейм 
теткъым апхуэдэхэр икъутэу, шхапIэ е             
нэгузегъэужьыпIэ ин апхуэдэ щIыпIэм 
изыщIыхьын. 

Илъэс зыбжанэ хъуауэ къалэм и теплъэр 
езыгъэфIэкIуэну хуей щIалэгъуалэм я 
пэхуэщIэхэр къыхалъхьэ. Ар хъарзынэщ - 
зэман къэс щIэрыщIагъ къыдэкIуэн  хуейщ, 
ауэ абы къикIыркъым тхыдэ фэеплъ хэм 
хуэсакъын, хъумэн хуэмейуэ. Европэр, 
 КъуэкIыпIэ Гъунэгъу, Жыжьэхэр къащти, 
зэманым къела зы мывэ къутахуэри 
 яхъумэ, турист зыплъыхьыпIэхэр ира-
щIэкI. Иужьрей илъэситIым ди респуб-
ликэм хабзэ дахэ къыщыунэхуащ, къа-
лэдэсхэм я Iуэху еплъыкIэ хэлъу щIыпIэ 
щхьэхуэхэр къагъэщIэрэщIэж, уеблэмэ 
яухуэ, ауэ а зи гугъу тщIа щIыпIэр абы-        
хэм яхэтакъым икIи шэч хэлътэкъым ар 
къэгъэщIэрэщIэжын зэрыхуейм куэдым         
Iэ зэрыхуаIэтынум.

Паркыр ноби ягъэбжьыфIэ ди республи-
кэм щыпсэуа, иужькIэ Канадэм Iэпхъуэжа-
уэ щыта скульптор цIэрыIуэ  Лео Мон  
(зыфIищыжа цIэт) и IэдакъэщIэкI анэмрэ 
сабиймрэ я фэеплъ къагъэщIэрэщIэжам, 
жыг хадэм и ихьэпIэ нэхъыщхьэр зэра-
гъэдэха аслъэныщхьэхэм. 

ЛЪОСТЭН  Музэ.

Ди нанэ и хадэм имыт 
щыIэжтэкъым. МыIэрысей, 
кхъужьей, пхъэгулъей, 
хуэрэджей жыгхэр лIэу жьы-
гъуэ куэду зэщ хьэ щыкIыу, 
балий жыпIэн, шэ дыгъуэ 
(черешня) плъыжь, хужь  
ухуей?! МэракIуэ гуакIуэр, 
щхъырыб, санэ хужьрэ 
фIыцIэрэ… 

А ПСОМ ефIэкIыжырт жы-
зумыр. Ари лIэужьыгъуэ куэд 
хъурт: хъурейуэ, кIыхьу, пIа-
щэу, жьгъейуэ, Iэпэдэу пIэ 
имыIэу къудамэм зэ кIэрысу 
тету, фIыцIэу, нэхъ плъы-
жьыфэу, хужьу. Дэтхэнэми 
езым и гурыхьагъ иIэжт, 
зэщхьтэкъым. Дэтхэнэми и 
IэфIагъыр нобэми си Iум ит 
хуэдэу щытщ, ауэ абыхэм я 
цIэхэр, ди жагъуэ зэрыхъущи, 
тIэщIэхужащ. Нэхъ хьэлэ-
мэтращи, абы хэм ящыщ гуэ-
ри тыкуэнщапIэхэм нобэ сыщ-
рихьэлIэркъым. 

Сыт хуэдэ атIэ иджыпсту 
ящэр, ягъэкIыр? Мы зэма ным 
ди къэралым жы зумыр щыха-
са и щIыпIэхэр щIы  гектар ми-
ни 105-м щы щIегъу, адэкIи 
абыхэм зрагъэубгъуну я му-
радщ. Жы зум хасэхэм я фе-
деральнэ реестрым зэритым-
кIэ, нэхъыбэу зэлэжь лъэп-
къы гъуэхэм ящыщщ Ркаците-
ли, Каберне Совиньон, 
Шар доне. Апхуэдэу мы гъэм 
жызум хадэхэм иджыри щIы 

ЦIыху нэхъыбэ ныкъуэ-
дыкъуэу къэзыгъанэ е зэ-
рылIыкI узыфэхэм ящыщщ 
инсультыр. Ар къы щып-
лъэщIыхьэнур къы  зэрып-
хуэщIэн зы Iэ мали щыIэ-
къым, ауэ и чэзум «къып-
хуэцIыхурэ», ин сульт 
 къы зэуар сымаджэ щым 
нэхъ псынщIэу нэбгъэс- 
мэ,  къе лынри бэ Iу тIэIун-
шэу къи  кIынри хэлъщ. 
Къы хэгъэщыпхъэщ иужь-
рей зэманым инсультыр 
«щIалэ» зэрыхъуар, ныб-
жьым емылъытауэ, псоми 
зэ рахуэлъэр икIи ар зэ- 
фы кI хэм я бжыгъэр про-
цент 30-кIэ зэрыхэхъуар. 

УРЫСЕЙР къапщтэмэ, 
 дакъикъэ къэс зыгуэрым ин-
сульт къоуэ, абыхэм ящыщу 
процент 15 - 30-р къызэфIэу-
вэжыркъым. Сыт-тIэ, ар зи-
щIысыр, сыт къызыхэкIыр, 
дауэ къызэрыпщIэнур? Дауэ 
инсульт хъуа цIыхум узэ-
рыдэIэпыкъунур?

КIэщIу жыпIэмэ, лъынт-
хуэм кIэрищIэ лъы пцIам 
(тромб) щыщ къыкIэрыкIрэ 
абы щхьэ куцIым лъы зэ -    
ры дэкIуей лъынтхуэхэм 
ящыщ IуищIэмэ е лъынт-     

Мыр куэд щIауэ къыхалъхьэ. Хэбгъэзыхьмэ, те-
мыпсэлъыхьар щхьэхынэхэм я закъуэщ. Зи гугъу 
тщIыр налог зэратын хуей хабзэщIэрщ. Щхьэтечу 
жыпIэмэ, «прогрессивнэ налог» жыхуаIэрщ. Ар щызо-
кIуэ зызыужьа къэралхэм, уеблэмэ зызыужьхэми. 
Езыр къызэрыгуэкI дыдэщ: птыну налогым и инагъыр 
зэлъытар къыпIэрыхьэ хэхъуэр зыхуэдизырщ.

ПЭЖУ, а хабзэр ди дежкIи щIэуэ щыткъым. БлэкIа 
лIэщIыгъуэм и кIэухым ди къэралым апхуэдэ налог 
хэхыкIэм щыхуэкIуауэ щытащ. АрщхьэкIэ Урысейм 
ахъшэшхуэ ирашу щыхуежьэм, ар тегъэщIапIэ ящIри, 
2001 гъэм къытекIащ икIи иджы дызэса проценти 3-м 
 псори хуагъэкIуащ.

Иджы щытыкIэр нэгъуэщIщ. Къэралыр ахъшэшхуэ 
хуэныкъуэщ, абы къыхэкIыу къулейхэр «ямыутхып-              
щIу» хъунукъым. Фигу къэдгъэкIжынщи, УФ-м и Пре -
зидент Путин Владимир Федеральнэ Зэхуэсым Зэры- 
 зы хуигъэзам къыщыхилъхьа жэрдэмхэр пхыгъэкIы ным 
2030 гъэр къэсыху сом триллион 17 хуэдиз текIуэдэну 
 къалъытэ. Лъэпкъ проетыщIэхэу тхум я закъуэ сом трил-
лиони 5,7-рэ хухахын хуейщ. Абы щыгъуэми, зыми 
пыухыкIауэ къыбжиIэфынукъым ар зыхуэдизынур: илъэ-
си 6-р пIалъэ кIыхьщ, Iэджэм зихъуэжынущ.

Сыт хуэдэу щытами, шэч хэлъкъым хэкIыпIэщIэхэр 
къызэралъыхъуэнум. Прогрессивнэ налогри абыхэм 
зыщыщ Америкэм и Штат Зэгуэтхэм я экономикэр къы-
зэтещэхауэ щыщыта блэкIа лIэщIыгъуэм и 30 гъэхэм 
къэралыр зэрыхуа мащэм къикIыфынутэкъым абы 
хуэмыкIуауэ. США-м и президенту хаха Рузвельт Фран к-
лин ар ткIийуэ къигъэсэбэпащ: хэхъуэхэм тралъхьэ на-
логыр, уеблэмэ процент 78-м нигъэсат! Мылъкушхуэ 
зыбгъэдэлъхэм Рузвельт нэмыплъ ират хъуат, «зи клас-
сым епцIыжа къыхужаIэрт, ауэ къикIуэтакъым.

Ди дежкIэ къэдгъэзэжынщи, иджы зызыхъунщIэну- 
хэр щыIэжу къыщIэкIынукъым: псоми къагуроIуэ нэ-
гъуэщIу зэрымыхъунур. ЩIызэныкъуэкъунур пщалъэ-
хэр зыхуэдизынур арауэ хуэдгъэфащэмэ дыщыуэн -        
кым. Сыт хуэдэну ахэр?

Къэрал Думэм Финанс рынокымкIэ и комитетым и 
унафэщI Аксаков Анатолий и псалъэхэм ятепщIыхьмэ, 
налогыу процент 15 ятынущ зи илъэс хэхъуэхэр зы мел-
уаным щхьэпрыкI е, нэгъуэщIу жыпIэмэ, зы мазэм сом 
мин 83,5-рэ къызыIэрыхьэ урысейхэм. Сом мелуани 5-м 
къыщыщIэдзауэ нэхъыбэ зы илъэсым къэзылэжьхэм 
 яйхэр процент 20 хъунущ. Сом мелуани 5-м щыщу 
къыхуэнэну процент 80-м дэтхэнэ цIыхури къыхэмыщты-
кIыу ирипсэуфынущ.

Зи гугъу тщIы бжыгъэхэр зэкIэ тхылъымпIэ къудейщ. 
Абыхэм къару щагъуэтынур ищIагъ палатэм хабзэр 
 кхъузанэм щыщIагъэкIа иужьщ.

ЖытIэн хуейщ мы Iуэхуми депутатхэр тезыгъэгуш-       
хуар Путин Владимир Федеральнэ Зэхуэсым зэрызы-
хуигъэзам щыубзыхуахэр зэрыарар. Зы лъэныкъэукIэ, 
«Лъэпкъпсо къалэнхэр зэфIагъэкIын, апхуэдэуи, щIы-
налъэ программэхэр ягъэзэщIэн папщIэ мылъкухэр 
яIэрыхьэныр къызэрагъэпэщын хуейщ», нэгъуэщI зы 
лъэ ныкъуэкIэ, жылагъуэм и мызакъуэу, Урысей Феде-
рацэм и щIыналъэхэм я социально-экономикэ зыу жьы-
ныгъэми щыщыIэ зэхуэмыдэныгъэр ягъэмэщIэн, 
цIыхухэмрэ компаниехэмрэ я хэхъуэхэр зыхуэдэр къа-
лытэн хуейщ. Зэхуэмыдэныгъэр ягъэмэщIэн папщIэ 
Президентым къыхилъхьащ « хэхъуэшхуэ зы Iэрыхьэ-        
хэм нэхъ захуагъэ хэлъу налогхэр зэрытрагуэ шэну уна-

гъуэхэм ят налогхэр зэрагъэмэщIэнум егуп сысыну».
Абы къегъэлъагъуэ хэхъуэ нэхъ мащIэ дыдэ фIэкIа 

зыIэрымыхьэ цIыхухэм налогхэр щхьэщахынкIэ зэры-
хъур. Фигу къэдгъэкIыжынщи, зэгуэр къыхалъхьауэ 
 щытащ зи улахуэр сом мин 20-м нэмыс цIыхум налог 
ирамыгъэтыхэну. Дауи, екIуркъым апхуэдэм и ахъшэм 
ухэIэбэну.

Статистикэм дыщегъэгъуазэ нэхъ къулейсыз дыдэ 
урысейхэм я проценти 10-мрэ нэхъ къулей дыдэхэм я 
 процент 10-мрэ я зэхуакур хуэдэ 13-кIэ зэрызэщхьэщы-
кIар. Ар хуэди 5-8-м щхьэдэха иужь жылагъуэр 
 гукъыдэжыншэ мэхъу, мыарэзыхэм я бжыгъэм зеIэт. 
Аращи, къулейхэмрэ къулейсызхэмрэ хэхъуэхэмкIэ            
нэхъ зэпэгъунэгъу щIыныр гъащIэм къигъэува Iуэхущ.

Дауи,  гурыIуэгъуэщ хабзэщIэм техьэным и мызакъуэу, 
ирилэжьэнри тыншу зэрыщымытынур. Ахъшэшхуэ 
зыIэрыхьэхэри, мащIэ фIэкIа зрамытхэри  хущIэкъунущ       
я хэхъуэхэр ябзыщIыну, «дэпщыпIэхэр»  къалъыхъуэну.            
Къулейхэм щIагъэпщкIунур гурыIуэ гъуэщ, ауэ къулей-
сызхэми къалъыхъуэнущ я хэхъуэхэр зэрыцIыкIум 
къыхэкIыу хущIагъухэм зэрызыхамыгъэкIыжыну Iэмал-
хэр. ЖытIэнщи, 2001 гъэм зи гугъу тщIы хабзэр щIакъутэ-
жар мис а хэхуъэхэр ягъэпщкIуу зэрыщытарщ. 

Мыбдежым ущыщIэупщIэ хъунущ: «Абыхэм налог-     
хэм зыпыIуадзыфынумэ, сыт щIыщыIэр къэпщыта -           
кIуэ-кIэлъыплъакIуэ бжыгъэншэхэр, зэфIэкIышхуэ зыб-
гъэдэлъ хабзэхъумэхэр?

Иджы щытыкIэр нэгъуэщIщ: и чэзу хъуащ ягъэува сыт 
хуэдэ хабзэми пэрыуэншэу гъуэгу игъуэтыну.

ШАЛ Мухьэмэд.

И хэхъуэм еплъи…
УзыншагъэИнсультыр уз бзаджэщ

хуэ гуэр зэпычауэ, лъыр 
щхьэ куцIым лъэмыIэсыж-
мэ, инсульт хъуащ, жаIэ. 
Щхьэ куцIыр лэжьэн папщIэ 
зыхуэныкъуэ лъышэмрэ 
(кис лородымрэ) глюко-
зэмрэ апхуэдэхэм деж          
къы Iэрыхьэркъым. Щхьэ            
куцIыр дакъикъэ бжыгъэкIэ 
«мэ жэлIа» нэужь, ар зэры-
зэп къ рылъ налъэхэр хуэм-
хуэмурэ холIыкI. Ар къэпщIэ-
нущ цIыхум и бзэр зэры-
хъэмэ, къимыкIухьыжыфу          
и пIэ инамэ, укъимыцIыхуж 
хъуамэ, и нэм тэмэму имы-
лъагъужмэ, зэблэплъыкI-
мэ. 

Иубыда лъынтхуэм и ина-
гъым елъытауэ, инсультыр 
мащIэу е куэду къеуэнущ 
цIыхум. Абы елъытауэ, 
цIыхур е яхуогъэхъуж, е пIэ-
рыхэнэ мэхъу, е занщIэу ма-
лIэ. А ягъэхъужахэри зэры-
щыта дыдэу зэфIэувэжыр-
къым, атIэ я щIэлъэныкъуэр 
къыдэмыбзу, тэмэму мыпсэ-
лъэжыфу, я гъутхьэпсыр 
яхуэ мыубыдыжу къонэ. 

Инсультыр къызэ ры кIэ-
щIэ зэрыхьар езы цIыхум 
 къищIэнущ и щхьэр уназэ-

мэ, къимыкIухьыжыфу и 
лъэр зэрынэмэ, псэлъэну 
къыхудэмышеймэ  е зы-

хуейр зэпимыщэфмэ, и щIэ-
лъэныкъуэр е и Iэ - и лъэр 
къы дэмыбзыжмэ, и нэр          
щы ун кIыфIыкIмэ, зэуэ и 
щхьэр къэузмэ. Апхуэдэ- 
хэм деж «и пкъым ина»       
цIыхум зыри хуэщIэфыну-   
къым, ауэ  къы зэIыхьа 
цIыхум  инсульт  къеуауэ гу-
рыщ хъуэ фщIымэ, Iуэхугъу-
ищым  къригъэлыфынущ ар:

1. КъызэIыхьам фелъэIу 
гу фIэну е и дзэхэр фигъэ-
лъагъуну. Инсульт къызэуар 
гуфIэфыркъым, Iупэр 
ешэкIащи.

2. Абы къыкIэлъыкIуэу и 
нэр зэтрипIэу и IитIыр Iэтауэ 
иIыгъыну жефIэ. И Iэхэр да-
къикъипщI нэхъ мащIэ хуэ-
мыIыгъмэ е и Iэ лъэныкъуэр 
къыхуэмыIэтыххэмэ - ар ин-
сультщ.

3. Вгъэпсалъэ. ПсалъитI 
хузэпымыщэмэ, и бзэр иу-
бы дамэ - инсультщ.

Апхуэдэ цIыхур икIэ щIы-
пIэкIэ сымаджэщым нэ-
гъэсын хуейщ. 

Мы уз бзаджэр къы зых э-

кIар умыщIэу, жьыи щIэи 
иубыдыфынущ. Ауэ тромб е 
лъынтхуэ бэга (аневризма) 
зиIэхэр нэхъ зыхуэсакъып-
хъэщ. КъищынэмыщIауэ, ар 
нэхъыбэу къофыкI зи лъыр 
дэуейхэм, зи холестерин 
 лъагэхэм, фошыгъу уз, гу уз 
зиIэхэм, цIыхушхуэхэм, 
пшэр хэм, тутын ефэхэм, 
наркотик зэзыхьэлIэхэм. Ин-
сультыр лъэпкъ узу щытын-
кIэ мэхъури, фи благъэ гуэр-
хэм ар яIамэ, фэри фы-
зэкIэлъыплъ. 

Дохутырхэм зэрыжаIэм-
кIэ, инсультым укъыпе-
кIуэкIыфынущ ерыскъы 
 къабзэ пшхымэ, уи хьэ-
лъагъым укIэлъыплъмэ, 
шы гъур, фIэIугъэхэр, фо-
шы гъур, дагъэр, фадэр 
Iупхмэ. Фадэм ирихужьа 
лъым сыхьэт зытIум къри-
убыдэу тромб ирихьэжьэу  
ар зыщIыпIэ IунэнкIэ хъу-
нущ. Нэхъ тегъэщIапхъэщ 
хадэ хэкIхэм,  пхъэщ хьэ-
мыщхьэм, спортым.

ФЫРЭ Анфисэ. 

Фэеплъхэм къагъэзэжыркъым

гектар мини 6-м нэблагъэ 
къыхагъэхъуэнущ. АбыкIэ 
щIэ гъэкъуэныфIщ 2030 гъэ 
пщIондэ тещIыхьауэ «Жызум 
гъэ кIынымрэ шагъыр щIы-
ным рэ зегъэужьыным и Iуэху-
кIэ» щыIэ федеральнэ лэжьы-
гъэ убзыхуар. 

Дызэрыт илъэсым и япэ ма-
зищым къэралым шагъырым 
щелэжьхэм дал мелуан 16,5-м 
нэблагъэ къы щIа гъэкIауэ 
 къап щытащ. Ша гъыр пщIып-
щIу (игрис тэу) - дал мелуани 
3,2-рэ (про цент 42,7-кIэ нэ-
хъы бэщ), шэрыб (газ) зыхэ-
мыту - дал мелуани 7,1-рэ 
(процент 25,8-кIэ нэхъыбэщ). 

Нэхъ ипэкIэ дыIэбэжынщи, 
1985 гъэм къыщыщIэ дзауэ 
фадэм цIыхухэр пэ IэщIэ 
ящIын папщIэ, къы халъ хьауэ 
щытат жызум  ха дэхэр ягъэ-
кIуэдыжыну. Къ э бэрдей-
Балъ къэрми абы щыгъуэм 
хуэдэ 65-кIэ  ар щагъэмэщIат. 
А IэнатIэм зегъэужьыжыным 
щыщIа дзар 2007 гъэращ. 
Псоми ящIэж Тэрч районым 
хыхьэ Курп Ищхъэрэ (Къан-
шыуей) къуажэм жызум со-
вхоз зэриIар. Ар къигъэ щIэ рэ-
щIэжыну, КъБР-м и Парла-
ментым и депутат Къумал За-
урбэч щIы гектар пщIы бжыгъэ 
зыбжанэм жызумым ще лэ-
жьын щIригъэдзат. Совхозыр 
здэщыIа щIы пIэм хуэзэу, гек-
тар 50-м нэблагъэ къызэщIиу-
быдэу жызум хадэшхуэ ща-

гъэтIысат. ЩIыIэм щымы-
шынэ «Левокумский» жызум 
лъэп къыгъуэм щыщ хасат, ко-
ньяк спирт къыхащIыкIыну я 
мураду. АрщхьэкIэ щхьэу-
сыгъуэ зэмылIэужьы гъуэхэм, 
абы елэжь IуэхущIа пIэ дызэ-
римыIэм къыхэкIыу, жызум 
хадэшхуэр гулъы тэншэ              
хъужащ. Къэбгъэлъагъуэмэ, 
2009 гъэм хадэм ехъу-
лIэныгъэфI хэр иIат - зы гек-
тарым тонни 7,4-рэ къытра-
хауэ.  Къапщтэмэ, ар хуэ-
дитIкIэ нэхъыбэт 1970 - 1980 
гъэхэм зрагъэхъулIэфу щы-
там  нэхърэ. 

Мы Iуэхум ехьэлIауэ, къэра-
лым и ехъулIэныгъэ хэм и гу-
гъу пщIымэ, къыхагъэщ илъэс 
етIуанэ хъуауэ жызумыр бэву 
къызэрыпачыжыр. Росста-
тым зэритхымкIэ, нэгъабэ 
тонн мин 882-м щIигъуащ 
къра хьэ лIэжар.

Къапщтэмэ, ди щIыналъэм 
иужьрей илъэсхэм  щогугъ 
псынщIэу къы зы пыкIэ жыг 
хадэхэр гъэкIынми. Псом 
хуэмыдэу мыIэ рысэ, кхъужь, 
пхъэгулъ, балий, мэракIуэ 
ягъэкI. 2024 гъэм и пэщIэдзэм 
ирихьэ лIэу, пхъэщхьэмыщ-
хьэрэ мэ ракIуэрэ щыхасэ и 
щIы пIэхэм гектар мин 26,4-рэ 
яубыд. Абы щыщу гектар мин 
23-р псынщIэу къы зы пыкIэ 
жыгхэращ зытещIы хьар. 

Къыхэгъэщыпхъэщ, илъэс 
зыбжанэ хъуауэ жыг хадэхэр 
хэсэныр нэхъыфIу къызэ-
хъулIэ щIыналъэхэм ди рес-
публикэр зэращы щыр. 2023 
гъэм ар Урысей псом пашэ 
щыхъуащ пхъэщхьэмыщхьэрэ 
мэ ракIуэу къалэжьымкIэ - ап-
хуэдэу мэкъумэш Iуэху щIа-
пIэхэм, фермер IэнатIэхэм, 
хьэрычэтыщIэхэм тонн мел-
уан ныкъуэ щIыналъэм щы-
Iуахыжат. Мы Iуэ хум хэт Iэна-
тIэ псоми къалэ жьар зэхэплъ-
хьэмэ, тонн мин 785,9-рэ         
мэхъу. 

IэщIагъэлIхэм къызэра гъэ-
лъагъуэмкIэ, жыг хадэ щIэныр 
сэбэп хуохъу щIыналъэм и нэ-
гъуэщI IэнатIэхэми. Псалъэм 
папщIэ, абы промышлен-
ностым зрегъэужь, пхъэщ хьэ-
мыщхьэ хэр зралъхьэхэр, бе-
тон пкъохэр, уэм зэрыпэщIэт 
хъыхэр, нэгъуэщIхэри къыщIэ-
гъэ кIын хуей зэрыхъур къэп-
лъытэмэ.

БАГЪЭТЫР Луизэ.

Хьэцэпэцэу  тонн  мелуанхэр 

и щIыпIэхэр куэдкIэ нэхъыбэж щы-
хъунущ. 

И зы щапхъэу къэдгъэлъэгъуэн-
щи, Сахарэ къум абрагъуэм Аф-
рикэм кIуэ пэтми нэхъри зэрызыщи-
убгъум къыхэкIыу, ипщэкIэ щыIэ 
къэрал цIыкIухэр цIыху мелуан 62-м 
нэблагъэм ябгынащ (2022 гъэм 
къызэрабжамкIэ). Iэпхъуэшэпхъуа-
хэм, дызэрыщыгъуазэщи, егъэ зы-
пIэу къыхахар а континентым ищ-
хъэрэкIэ щиIэ и щIыналъэхэмрэ 
 Европэмрэщ. Ауэ щыхъукIи, Iэп-

хъуэшапхъуэ ямылейм къишэ 
зэщымыщхъуныгъэхэр зыхуэдэми 
иужьрей илъэсхэм щыхьэт дыте-
хъуэ зэпытщ.

Гъавэ щIапIэхэр, зыри щыхэпщIэ 
мыхъужу, зэрызэщIэгъущхьэм, хъу-
пIэхэр удзыншэу къызэрынэм хэ-
щIыныгъэу цIыхухэми къэралхэми 
къахуихьыр къыпхуэмылъытэн 
 хуэдизщ. Уэгъухэм щIыпIэдэлъху 
лъэпкъ хэм ижькIэрэ къадекIуэкIа я 
хадэ зехьэкIэIэщ зехуэкIэхэм зра-
гъэхъуэж, дунейпсо экономикэри, 

зэпIэзэрыт щытыкIэм ирамыгъэ-
тыжу, гугъуехь Iэджэм хадзэ, псом 
нэхъыщхьэжращи, ерыскъыхэкI-
хэм я уасэхэр, уапэмылъэщын хуэ-
дизу, драгъэуей.

Псалъэм папщIэ, ди къэралым и 
щIы щхьэфэм щыщу гектар мин     
50-м къыщыщIэдзауэ гектар мини 
100-м нэблагъэм уэгъур щIэх-щIэ-
хыурэ ялъоIэс. Апхуэдэщ, Индыл 
псышхуэм къедза языныкъуэ 
щIыпIэхэр, Кавказым и пэIущIэр, 
Байкал хыжьей абрагъуэм къуэ-
кIыпIэмкIэ къедза щIыгур, Къалмы-
къыр, Астрэхъэн щIыналъэр. Къы-
зэрабжамкIэ, нэхъыбэ дыдэрэ   
щIыр щызэщIэгъущхьэ щIыпIэщ 
Урал псым и Iэгъуэблагъэр, Индыл 
псым и курыхымрэ ар Каспий хым 
щыхэлъэдэжым деж щыIэмрэ.              
Уэгъухэм я зэранкIэ, а Iуэхум тела- 
жьэ щIэныгъэлIхэм зэрыхуагъэ-
фащэмкIэ, Урысей Федерацэм  хьэ-
цэпэцэу къыхуехьэлIэжынум гъэ 
къэс тонн мелуан 24-м нэблагъэ, 
ику иту, щыкIэроху. 

ЩIэныгъэлIхэм къызэралъытэм-
кIэ, апхуэдэ гуныкъуэгъуэхэм нэхъ 
япэIэщIэ дыхъун папщIэ, Iэмал нэ-
хъыфIу къэгъэсэбэпыпхъэр щIы-
гулъыр щыгъущ щIыпIэхэм жы-
гыщIэхэр нэхъыбэу щыхэсэнырщ. 
КъызэрекIуэкIыр аращи, абыхэм я 
лъабжьэм удзыщIэхэми зыкъы-
щызэщIаIэтэ, псыIагъэми нэхъ зы-
щызэтраIыгъэ. Дауи, зэрыгурыIуэ-
гъуэщи, уэгъухэр зыхуэлъэ дэнэ 
щIыгуи апхуэдэ лэжьыгъэ къ ы зэ-
рымыкIуэхэр щебгъэкIуэкIын па-
пщIэ къарууи мылъкууи текIуэдэнур 
мащIэкъым. Мис а псоми цIыхухэри 
жылагъуэри ирагъэгупсысын щхьэ-
кIэщ зи гугъу тщIы махуэр щIыха-
гъэунэхукIар. 

КЪУМАХУЭ  Аслъэн.  

Иджырей пхъэщхьэмыщхьэ хадэхэр

Махуэгъэпс

Налогхэр

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

ЕЛЭЖЬАХЭЩ:

жэуап зыхь  сек ретарым и къуэ дзэ 

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ  Эллэ 
(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим 
Марианнэ, Щхьэ щэмыщI Изэ.

Мы гъэм мэлыжьыхьым и 28-м къыщыщIэдзауэ 
накъыгъэм и пэщIэдзэ махуэхэри къриубыду Кав-
каз.РФ-м и нэIэ щIэт курортхэм зыщагъэпсэхуащ 
цIыху мин 43-м.

ГЪАТХЭМ и кIэух зэманыр бгы лъапэхэм щыбгъэкIуэ-
ну фIы дыдэщ. Ар ящIэу цIыху нэхъыби ди щIыналъэм 
къокIуэ, псом хуэмыдэу спорт зэмылIэужьыгъуэхэм 
дихьэххэр. Псалъэм папщIэ, мыгъэрей накъыгъэ 
 зыгъэпсэхугъуэ кIыхьхэм хиубыдэу мэлыжьыхьым и 
29-м турист куэд щыIащ «Iуащхьэмахуэ», «Ведучи» 
 курортхэм - псори зэхэту цIыху минитхум нэблагъэ. 

Ди деж къэкIуа хьэщIэхэм я нэхъыбэм (процент 
 82-м) а зэманыр хухахащ турист, лъэс лъагъуэхэм 
къыщыкIухьыным, кIапсэ гъуэгухэмкIэ къуршым 
дэкIыу абы зыщаплъыхьыным. Iуащхьэмахуэ, метр 
3500-кIэ удэкIуеймэ, лыжэкIэ иджыри къыщыбжыхь 
мэхъури, абыи цIыху куэд зыIэпешэ. Бгы лъапэм эко-
логие лъагъуэхэри къыщызэIуахакIэщ. Абыхэм зэпа-
щIэ Азау, Чегет губгъуэхэр, нарзаныпс къызыщIэж 
 хуеймрэ Тегенекли къуажэмрэ. 

Абы нэмыщI, Iуащхьэмахуэ и щыгум ихьэну хуейхэм 
папщIэ, жэпуэгъуэ пщIондэ, гъуэгухэр зэIуахащ, бгым 
дэкIыну гупхэр ягъэхьэзыр. Накъыгъэр зэрыщIидзэрэ 
альпинист билету зы миным щIигъу ящакIэщ.

«Накъыгъэ мазэм Iуащхьэмахуэ лъапэ зыщыб-
гъэпсэхуныр къызэрымыкIуэу фIы дыдэщ, жыпIэнура-
мэ, щIыуэпс дахэм «хэсыхьын» зыфIэфIхэм я IутIыжы-
гъуэщ. А лъэхъэнэм абы зэуэ щыплъагъунущ лъэсу 
къэкIухьын зыфIэфI туристхэри, къуршым кIэрыхьэ 
альпинистхэри, бгыщхьэм лыжэкIэ къыщызыжыхьхэри. 
Мы гъэм, а псом нэмыщI, уэсри Iуащхьэмахуэ щы-
куэдщ, япэм хуэмыдэу. Зыгъэпсэхугъуэ махуэхэм бгым 
къыщесащ сантиметр 30 зи кууагъ уэс. 

«Ведучи» курортым иджыпсту щынэхъыбэщ лъэсу 
къэзыкIухь туристхэр. Куэд мыщIэу къурш лъапэм 
 ихъуреягъкIэ къэкIыгъэхэр къыщызэщIэгъэгъэнущ. 
Абыи цIыху куэд ди щIыпIэм кърашэлIэнущ», - жиIащ 
Кавказ.РФ-м и унафэщIым и къуэдзэ Тапаев Рустам. 

Я бынхэр я гъусэу «Ведучи» курортым зыгъэпсэ-
хуакIуэ къакIуэ унагъуэхэм я сабийхэм щхьэкIэ мэкъуа-
уэгъуэм и кIэм нэсыху пщIэ къыIахынукъым, къыхигъэ-
щащ абы.

БАТОКЪУЭ  Албэч.

Тэтэрстаным и Набережные Челны 
къалэм спортымкIэ и уардэунэм 
иджыблагъэ щекIуэкIащ Урысей Феде-
рацэм тхэквондомкIэ (ВТФ - Олимп 
джэгухэм хыхьэмкIэ) гуп зэпеуэмкIэ 
чемпионат. Абы хэтащ Къэбэрдей-Балъ-
къэрым щыщ Кэнжэ къуажэм дэт  «Пять 
колец» спорт академием и гъэсэнхэу 
Щокъуий Ислъамрэ Ахъмэт Дамиррэ 
икIи ещанэ увыпIэр абы къыщахьащ.

КЪЫХЭДГЪЭЩЫНЩИ, чемпионатым 
зэгъусэу зыкъыщагъэлъэгъуащ КъБР-
мрэ Краснодар краймрэ я спортсменхэм. 

Фигу къэдгъэкIыжынщи, махуитI япэкIэ 
Урысейм и кубокыр къэхьыным хуэунэтIа-
уэ а къалэм щекIуэкIа зэхьэзэхуэм «Пять 
колец»-м и гъэсэн Яхненкэ Даниил 
ещанэ щыхъуащ.

ЩIалэхэм ядэлажьэр Урысей Федера-
цэм щIыхь зиIэ и тренер Ахъмэт Амирщ.

ХЬЭЩЫКЪУЕЙ  Олег.

Урысейм и Кубокыр кикбоксингым-
кIэ къэхьыным хуэунэтIауэ зэхьэзэхуэ 
зэIуха иджыблагъэ Ульяновск къалэм 
щекIуэкIащ. Абы хэтащ къэралым и 
щIыналъэхэм ящыщу 47-м, Белорусси-
ем, Азербайджаным, Алжирым я 
спортсмену 2100-м щIигъу.

КЪЭБЭРДЕЙ-Балкъэрым и командэм 
хэту «К1» лIэужьыгъуэм щызауэ Абду-
рахмановэ Дианэ килограмм 48-рэ зи 
хьэлъагъхэм я деж дыжьын медалыр 
къыщихьащ. 

Урысейм и Кубокыр къэхьыным къы-
дэкIуэу, УФ-м кикбоксингымкIэ пашэны-
гъэр къыщыхьыным теухуа зэхьэзэхуэри 
а къалэм щекIуэкIащ. Мыбдежым я 
хьэлъагъ елъытауэ зыхэта гупхэм япэ 
увыпIэхэр щаубыдащ Алътуд Альбертрэ 
(кг 48-рэ) Хутэ Адэлбийрэ (51-рэ). Абы 
къыдэкIуэу, ди щIалэхэм къыхуагъэфэ-
щащ Урысейм спортымкIэ и мастерым и 
кандидатым и дамыгъэхэр. 

Таз Рашид (кг 54-рэ), Лъакъуэдыгъу 
Алихъан (кг 36-рэ), Индрокъуэ Алан (кг 
51-рэ) сымэ зэхьэзэхуэм етIуанэ щы-
хъуащ. ХьэпцIэ Аланэ (кг 60) домбеякъ 
медалыр къихьащ. 

ТОМЭКЪУЭ  Iэдэм.

ЦIыху Iэпкълъэпкъым 
нэхъ телъыджэ щIыуэпсым 
къигъэщIакъым. Абы и 
лъынтхуэ километр бжы-
гъэхэр зэхэмызэрыхьу зэ-
рылажьэр, псантхуэхэм 
 къалэну ягъэзащIэр, лъым 
зэрызигъэкъэбзэжымрэ 
вирусхэм зэрезауэмрэ 
умыгъэщIэгъуэн плъэкIыр-
къым. Къыхэгъэщыпхъэщ 
цIыхум и щхьэкуцIым ихъу-
мэф информацэм хуэдиз 
зезыгъакIуэ компьютер 
нобэр къыздэсым къызэ-
рамыгъэщIыфари. Щхьэ-
куцIым и зэфIэкI псом щы-
щу проценти 5 фIэкIа 
цIыхум къызэримыгъэсэ-
бэпыр къэ плъытэмэ, ущIо-
упщIэ: сыт хуэдизт цIыхум 
лъэкIынур, абы и щхьэр 
проценти 100-кIэ хуэгъэ-
лажьэу щытатэмэ?

IЭПКЪЛЪЭПКЪЫМ пкъы-
гъуэу пкърылъым къалэн 
щхьэхуэ ягъэзащIэ. Абыхэм 
языхэзым ныкъусаныгъэ 
къылъыкъуэкIмэ, ар Iэпкъ-
лъэпкъ псом йофыкI, цIыхур 
сымаджэ мэхъу.

ЦIыху Iэпкълъэпкъым и 
зэхэлъыкIэр сыт хуэдизу гу-
гъуу щымытами, ар къызыте-
хъукIыжыр зы налъэ (клеткэ) 
закъуэщ - яйцеклеткэм. Яй-
цеклеткэм и кугъуэм щы-
зэхуэхуса информацэращ 
зыхуэныкъуэр, микроскопкIэ 
фIэкIа кьыпхуэмылъагъу зы 
налъэ цIыкIум цIыху хьэзыр 
къыхэхъукIын папщIэ. ЦIы-
хубзым зэрыуэндэгъур 
иджы ри къимыщIэ щIыкIэ, 
махуэ 31 - 32-рэ фIэкIа ири-
мы къуа ныбэрылъым и 
псантхуэр хьэзыр мэхъу, и 
щхьэкуцIым лэжьэн щIедзэ. 
Абдеж щыщIэдзауэ, цIыхур 
дунейм ехыжыху, сыт ищIэ-
ми, сыт жиIэми, Iэпкъ-
лъэпкъыр зе зыгъакIуэри, 
узыр зыхезы гъащIэри, зы-
гъэбауэри, зыгъэпсэури и 
щхьэкуцIыр аращ.

Иджыри зы пэж: Iэпкъ-
лъэпкъыр зыIыгъыр къуп-
щхьэращ, ауэ ар езыр-езыру 
зэфIэтыфынутэкъым лыпцIэ 
ешэкIауэ, хуэмрэ псант-
хуэхэмрэ къупщхьэр ямыу-
нэтIу щытатэмэ. Къупщхьэ-
хэми хуэдэу, лыпцIэри Iыхьэ-
Iыхьэу зэхедз, икIи абыхэм я 
бжыгъэр 600-м щхьэпрокI. 
Языныкъуэ лыпцIэхэм (пса-
лъэм папщIэ, Iэпщэм е куэм) 
я лэжьэкIэр тлъагъуу, зы-
хэтщIэу щытми, дызэриIэр 
дымыщIэххэу лыпцIэ куэд 
дыдэ кIуэцIми илъщ. 
Апхуэдэу, лыпцIэ щхьэхуэщ 
гури, лъатэри, бгъэмрэ 

ныбэмрэ я зэхуаку дэлъ, 
цIыхум и тхьэмбылыр зы-
гъэлажьэ диафрагмэри, нэ-
гъуэщIхэри.

ЛыпцIэр налъэ кIыхьурэ 
зэхэлъщ, языныкъуэхэр 
 къупщхьэм ешэкIыпащ, ад-
рейхэр хуэкIэ къупщхьэм еп-
хащ. ЦIыхум нэхъыбэрэ къи-
гъэсэбэп лыпцIэхэр нэхъ ин 
мэхъу. Псалъэм папщIэ, 
къыщикIухькIэ и лъэнкIа-
пIэм, куэм, пхэщIыщхьэм 
нэхъ трекъузэри, ахэр нэхъ 
инщ. Апхуэдэщ Iуэху щи-
щIэкIэ, щыIэбэкIэ къигъэ-
сэбэп Iэпщэри. ЦIыхум и 
хьэлъагъым и Iыхьэ щанэр 
зыубыдыр дызытепсэлъыхь 
лыпцIэхэращ.

Къупщхьэхэми хуэдэу, 
лыпцIэ Iыхьэ къэс къалэн 
щхьэхуэ егъэзащIэ. Пса-
лъэм и хьэтыркIэ, нэщIащэм 
къекIуэкI лыпцIэм напIэр 
зэтрепIэ, зэтрехыж, натIэм 
телъым уи напщIэр дрешей, 
Iэпщэм телъым IэфракIэ 
 къупщхьэр егъэлажьэ, ны-
бэм телъ лыпцIэм цIыхум и 
пкъым зрегъэгъазэ, куафэм 
телъым лъэгуажьэр зэфIе-
гъауэ, гъуэбзиикIэм телъым 
лъэтхьэмпэр зэрегъакIуэ, 
лъэнкIапIэм лъэдакъэр 
 къе Iэт, пщэм хэлъым щхьэр 
егъэкIэрахъуэ. Спортым хэт-
хэм нэхъыбэрэ ягъэлажьэ 
лыпцIэм елъытауэ я теплъэ-
ми зехъуэж.

ЗэрыгурыIуэгъуэщи, лып-
цIэм къалэнышхуэ егъэза-
щIэ. Абы и мыхьэнэр нахуэ 
тщыхъун папщIэ, мыпхуэдэ 
щапхъэ къэтхьынщ. ЦIыхур 
лъагэ гуэрым къехуэхрэ и 
тхыцIэр зэтрихуарэ, сэ хи-
гъэIэбэну хуэмеймэ, тхыцIэ 
ехым и бгъуитIымкIэ къепха 
лыпцIэр игъэлажьэурэ, ткIий 
ищIа нэужь, тхыцIэ зэтекIар 
абы и пIэм ирегъэувэж. Абы 
зэреджэр «лыпцIэ куэн-
шыбэщ».

ЦIыхум и Iэпкълъэпкъым 

лыпцIэ нэхъ ин дыдэу илъыр 
и пхэщIыщхьэрщ, нэхъ лъэ-
щыр и гур аращ.

Дэтхэнэми ищIэу къы-
щIэкIынущ хуэш жыхуаIэр. 
ЦIыхум куэдрэ Iуэху ищIэмэ 
е спортым зыдригъэхьэхрэ 
лыпцIэр зэпымычу лажьэмэ, 
ар ешэщIри, зыри сэбэп мы-
хъуу, лыпцIэр къимыутIып-
щыжу щIешэ. Абы зэреджэр 
хуэшщ. Апхуэдэхэм деж щIи-
ша лыпцIэм хуэзэу мастэ 
хаIури, псынщIэу къеутIып-
щыж.

Узыр е жьыгъэр къызы-
текIуа цIыхум и Iэпкълъэп-
къыр махэ мэхъу: лъышэр 
(кислородыр) лъымрэ щхьэ-
куцIымрэ нэзыгъэс пкъы-
гъуэхэр я къалэным пэлъэ-
щыжыркъым, абы къыхэкIыу 
лъыр хуэм мэхъу, зыхуэгъэ-
къэбзэжыркъым. КъыкIэ-
лъы  кIуэу Iэпкълъэпкъыр 
зэрызэхэлъ налъэхэр хуэм-
хуэмурэ «малIэри», цIыхур 
къарууншэ мэхъу, и Iэпкъ-
лъэпкъым илъ пкъыгъуэхэр 
чэзу-чэзукIэ, иужьу и гумрэ 
щхьэкуцIымрэ къызэтоу вы Iэ.

ЩIэныгъэлIхэм зэрыжа-
IэмкIэ, щIым хэлъ, Менде-
леевым и таблицэм ит эле-
ментхэр зы къэмынэу цIыху 
Iэпкълъэпкъым, куэдми-ма-
щIэми, пкърылъщ. Ар и щы -
хьэту къыщIэкIынщ цIыхур 
щIым, щIыуэпсым къы зэ-
рыхэкIам. Ауэ нэгъуэ щIу 
 укъеплъ хъунущ а къэхутэны-
гъэм… ЦIыхум и тхыдэр 
илъэс мелуан бжыгъэ 
 ирокъу, а зэманми къриу-
быдэу хьэдэ мелард бжы-
гъэхэри щIым щIалъхьэ-
жащ. ГъэщIэгъуэну пIэрэ-тIэ 
щIым щIэ кIуэдыхьыжахэм 
къащIэна сабэм химие 
пкъы гъуэхэр къызэрыхагъуа-
тэр?! Абы къигъэлъагъуэр 
щIым щIэлъыр зэрынэ-
хъыбэр аркъудейщ.

ФЫРЭ  Анфисэ.

Къэбэрдей-Балъкъэр гумани-
тар-техникэ колледжым щекIуэ-
кIащ «Фестиваль грамотеев» 
фIэщыгъэр зиIэ джэгу-зэпеуэ. Ар 
къызэрагъэпэщащ ЩIалэгъуалэ 
проектхэмкIэ урысейпсо зэпеуэм 
щытекIуа Тау Стеллэрэ Шалыгин 
Константинрэ «Cybersecyrity 
Skills E&L», «Школьная кибер-
среда» проектхэм япкъ иткIэ.

2023 - 2024 гъэ еджэгъуэм къриу-
быдэу проектхэм я гупхэм респуб-
ликэм и интернатхэмрэ кадет школ-
хэмрэ щеджэ ныбжьыщIэхэм я деж 
щрагъэкIуэкIащ финанс Iуэхухэмрэ 
компьютер щIэпхъаджащIэхэм я 
Iуэху мыщхьэпэхэр зэхагъэкIыным 
егъэсэнымрэ хуэунэтIа дерс-         
хэр. Абы къызэщIрагъэубыдащ 
ныбжьыщIэ 550-м щIигъу. Джэгу-
зэпеуэм  къыхашащ а дерсхэм нэхъ 
жы джэру зыкъыщызыгъэлъэгъуа 
 са  бийхэр хэту къызэрагъэпэща гуп 
щхьэхуэхэр.

Егъэджэныгъэ-узэщIакIуэ проек-
тым хыхьэу Тау Стеллэ илъэс зы-

бжанэ хъуауэ республикэм и социа-
льнэ IуэхущIапIэхэм щыIэ ныб-
жьыщIэхэм ядолажьэ, мылъкум 
пыщIа Iуэхухэм, экономикэ хаб-
зэхэм щыхигъэгъуазэ дерсхэр 
ядрегъэ кIуэкI. Мы гъэм абы Iуэхум 
къыхишащ кадет школхэри.

- А еджапIэм щIэс сабийхэри зи 
гугъу яхуэтщI Iуэхухэм яфIэгъэщIэ-
гъуэну щIэдэIуащ. Зэрыдихьэхым и 
щыхьэтт абыхэм нэхъ куууэ зыха-
гъэгъуэзэн мурадкIэ упщIэхэр 
къызэрыдатыр. НыбжьыщIэхэм 
цIыкIу щIыкIэ ахъшэм иIэ мыхьэнэр, 
ар зэрызэгъэзэхуапхъэр къагурыб-
гъэIуэным мыхьэнэшхуэ иIэщ, абы 
ипкъ иткIэ абы и къэгъэсэбэпыкIэм 
нэхъ хуэ Iэрыхуэ хъунущ. Апхуэдэ 
дыдэу нобэрей ди зэманым къе-
гъэув кибершынагъуэншагъэр зи-
щIысым щIэб лэр пасэу зэрыщы-
гъэгъуэзапхъэр. Лэжьыгъэм адэкIи 
къыпытщэнущ, абы зедгъэужьурэ, 
нэхъ щIэщыгъуэ тщIыурэ, - жиIащ 
Стеллэ.

Зэхьэзэхуэм гупи 8 хэтащ. Ныб-
жьыщIэхэм абдеж наIуэ къыща-

щIащ нэхъапэкIэ ахэр зыщIа-
гъэдэIуа дерсхэр къазэрыгурыIуар. 
Абыхэм къагъэлъэгъуащ ахъшэм и 
зэфIэкIыр абы и къэгъэсэбэпыкIэм 
зэрелъытыжар фIыуэ къазэры-
гурыIуар, интернет, компьютер Iэ-
малхэмкIэ я ахъ шэхэр яIэщIэзы-
гъэкI, Iуэху мыщхьэ пэхэм хэзышэ 
гъэпцIакIуэхэм зэры зыщахъумэну 
щIыкIэхэм зэры щыгъуа зэр.

Джэгу-зэпеуэм хэтахэм я 
зэфIэкIыр къапщытащ Урысей бан-
кым, Сбербанкым и IэщIагъэлIхэр, 
егъэджа кIуэхэр, КъБР-м и Жыла-
гъуэ палатэм и деж щыIэ ЩIалэ-
гъуалэ советым и лIыкIуэхэр зыхэта 
къэпщытакIуэ гупым. 

- «Cybersecyrity Skills E&L», 
«Школьная киберсреда» проектхэр 
зэподжэж, сыт щхьэкIэ жыпIэмэ, 
финанс Iуэхухэм я нэхъыбэр 
иджырей технологиехэр къагъэ-
сэбэпущ зэры зэфIагъэкIри, кибер-
гъэпцIакIуэхэм щIэпхъаджагъэ 
куэд ялэжьыф, - къыхигъэщащ 
Шалыгин Константин. - Финанс 
Iуэхухэм хэпщIыкIыныр сэбэп мэхъу 

уи мылъкур зэбгъэзэхуэфу ущы-
тынымкIэ, абы хэбгъэхъуэ нымкIэ, 
кибершынагъуэншагъэм и дерсхэр 
пщIэным Iэмал къуитынущ уи 
ахъшэр пхъумэнымкIэ. Нобэрей са-
бийхэм иджырей технологиехэр я 
гъащIэм пасэу къыхохьэ, абы 
къыхэкIыуи компьютер Iэмалхэр 
къагъэсэбэпу ныбжьыщIэхэм яхуэ-
гъэзауэ ялэжь щIэпхъаджагъэхэм 
зэрызыщахъумэнми хуэгъэсап-
хъэщ.

Зэхьэзэхуэм хэта гупхэр къыхуа-
гъэува къалэнхэм пэлъэщащ икIи 
зэфIэкI хъарзынэхэр къагъэлъэ-
гъуащ. Зэпеуэ щыхъукIэ, абы бжьы-
пэр щызыубыдаи щыIэпхъэщ. Те-
кIуэ ныгъэр къахьащ санаторэ-мэз 
еджапIэм и ныбжьыщIэхэр зыхэта 
«Юные финансисты», «Семерка 
лучших ребят», кадет школ-интер-
нат №1-м и гъэсэнхэм къызэра-
гъэпэща «BRICS» гупхэм. Джэгу-
зэпеуэм хэта псоми фэеплъ сау-
гъэтхэр тыгъэ хуащIащ.

ЩХЬЭЩЭМЫЩI  Изэ.

НыбжьыщIэхэр дэзыхьэх дерсхэр

Дызэрыт илъэсыр къы-
зэрихьэрэ Къэбэрдей -
Балъкъэрым мафIэс 533-рэ 
щатхащ. Абыхэм ящыщу 
 59-р псэупIэхэм къыщы-
хъуащ, удз гъуар ягъэсу 
279-рэ къахутащ. МафIэсхэр 
къы щыхъуа щIыпIэхэм ира-
гъэIэпхъукIащ цIыхуи 153-
рэ, фэбжь зэхуэмыдэхэр 
ягъуэтащ 22-м, ди жагъуэ 
зэрыхъущи, цIыхуи 4 хэкIуэ-
дащ. Сом мелуан 500-м 
 щIигъу мылъку абыхэм хра-
мыгъэсхьэн яхузэфIэкIащ.

МАФIЭСХЭМ я нэхъыбэр 
кърокIуэ цIыхухэр зэрымыса-
къым, абыхэм защыхъумэ-
нымкIэ хабзэр уэим зэра-
щIым. Абы къыхэкIыу зы-
щыбгъэгъупщэ хъунукъым 
электрокъарукIэ лажьэ Iэмэ-
псымэхэр къызэрагъэсэбэп 
хабзэм утекIмэ узыхуишэнкIэ 
хъунур. 

Мы гъэр къызэрихьэрэ хаб-
зэм ебакъуэу удз гъуахэр 
зэрагъэсам къыхэкIыу дэф-
тэр 22-рэ ятхри, къуаншэхэр 
административнэ жэуапым 
ирашэлIащ.

Зыщывмыгъэгъупщэ, удз 
гъуар щывгъэскIэ мафIэм 
псэупIэ унэхэмрэ нэгъуэщI 
ухуэныгъэхэмкIэ, апхуэдэуи 
мэзылъэмкIэ тыншу зидзын-
кIэ икIи мылъку хэщIыны-
гъэшхуэ къишэнкIэ, нэхъы-
щхьэ ращи - цIыху хэкIуэ дэн-
кIэ зэрыхъунур.

Урысей МЧС-м и управле -

нэ нэхъыщхьэу Къэбэрдей- 
Балъ къэр Республикэм щы-
Iэм фигу къегъэкIыж:

- зэи къэвмыгъэсэбэп мы-
тэ мэм е жьы хъуа электро-
кIапсэхэр;

- хуабэ къэзыт электроIэ-
мэ псымэхэм фахуэсакъ; 

- электрокъарукIэ, газкIэ ла-
 жьэ Iэмэпсымэхэр щыщIэ-
гъэнам деж ахэр кIэлъы плъы-
ныгъэншэу къэвмыгъа нэ;

- сабий цIыкIухэр факIэ-
лъы мыплъу къэвмыгъанэ, 
фи быным жефIэ мафIэм 
уриджэгуныр зэрышына-
гъуэр;

- сабийхэм ягурывгъаIуэ 
электро, газ Iэмэпсымэхэр 
шынагъуэншэу къызэра-
гъэсэбэп щIыкIэр;

- электрокъару къэзыт ро-
зеткэм Iэмэпсымищ-плIы 
зэуэ ивмылъхьэ;

- къэфпщытэ электровил-
кэхэмрэ розеткэхэмрэ, ахэр 
къэплъыIуэмэ электроIэмэ-

псымэм ныкъусаныгъэ зэ-
риIэр е егъэлеяуэ зэрыте-
гъэщIар къэзыгъэлъагъуэщ;

- токым и лъэщагъым кIэ-
лъыплъ, ар къытехьэлъэ-
нухэм щызыхъумэ автомати-
ческэ Iэмэпсымэхэр вгъэув; 

- мафIэс къэхъуамэ, абы 
теу хуа хъыбар къэзыт Iэмэ-
псымэ вгъэув. Iугъуэ къыпи-
хун зэрыщIидзэу, ар къиу-
быдынурэ макъкIэ къыви-
гъэщIэнущ шынагъуэ зэры-
щыIэр. 

Гугъуехь зыпымылъ мы хаб-
зэхэр вгъэзащIэмэ, мафIэ-
сым щыхъума фыхъунущ.

Урысей МЧС-м фигу къе-
гъэкIыж! Фи шынагъуэнша-
гъэр зэлъытар фи жэуап-
лыныгъэрщ!

КъызэрымыкIуэ щытыкIэм 
фыкъихутарэ дэIэпыкъуэгъу 
фыхуеймэ, жып телефоным-
кIэ фыпсалъэ 112 номерым. 

БАХЪСЭН  Азэмэт.

ЦIыху Iэпкълъэпкъым и щэхухэр

МафIэсым  зыщыфхъумэ

Фыдогъэблагъэ!
Урысей Федерацэм футболымкIэ и етIуанэ лигэ. 

«Б» дивизионым и Гуп 1. 
Ебгъуанэ джэгугъуэ

«Спартак-Налшык» - «Дружба» (Мейкъуапэ)
Налшык. «Спартак» стадион.

Накъыгъэм и 18-м. Сыхьэт 16.

Кубокым  щIэбэну


